
   

 

 

 

 

 

 

 

 

 

 

 

ᐋᖅᑭᒃᑕᐅᓯᒪᓂᖏᑦ ᓄᓇᓕᐅᑉ ᖃᑦᑏᓐᓇᐅᓂᖅᐹᖑᓪᓗᑎᒃ 

ᐱᔭᕆᐊᓕᖏᑦ ᐃᓗᐊᓂ ᐃᓛᒃᑰᖓᑕ 5 ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᕈᑎᐅᑉ  

 

 

 

 

 

 

 

 

 

ᓄᓇᕗᑦ ᑐᙵᕕᒃ ᑎᒥᖓᑦᑕ ᐆᒪᔪᓕᕆᔨᒃᑯᖏᑦ 

ᑎᓯᐱᕆ 9, 2010  

1. ᓇᓗᓇᐃᔭᕐᓂᖅ  

2. ᑐᙵᕕᒃᑯᑦ ᖃᐅᔨᓴᕐᓂᖏᑦ  

ᐃᓄᐃᑦ ᐊᖑᓇᓱᒍᓐᓇᐅᑎᖏᑦ ᐊᒻᒪ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ  

ᐋᖅᑭᒋᐊᖅᓯᒪᔪᑦ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ  

ᐋᔩᖃᑎᒌᓐᓃᑦ ᐃᓗᓕᖏᑦ   

ᐅᓂᒃᑳᖏᑦ  

3. ᑐᙵᕕᒃᑯᑦ ᑭᐅᒋᐊᕈᑎᒃᑲᓐᓂᖏᑦ ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖏᓐᓄᑦ  

4. ᑐᙵᕕᒃᑯᑦ ᑭᐅᔾᔪᑎᖏᑦ ᒥᓂᔅᑕᐅᑉ ᐱᔾᔪᑎᖏᓐᓄᑦ  

ᐃᓚᓕᐅᑎᓯᒪᔪᑦ  I:  ᑐᕌᒐᖏᑦ ᐃᓛᒃᑰᖓ 5  

ᐃᓚᓕᐅᑎᓯᒪᔪᑦ II: “ᑮᓇᐅᔭᓕᐅᕈᑕᐅᓇᓱᐊᖅᑐᑦ” ᓄᓇᕗᑦ 

ᓇᓗᓇᐃᖅᑕᐅᓯᒪᓂᖓ 1993-ᒥ  

 

1. ᓇᓗᓇᐃᔭᐃᓂᖅ  

ᐃᖃᓗᓕᕆᓂᕐᒧᑦ ᒪᓕᒐᖅ ᐊᒻᒪ ᐊᑐᐊᒐᐃᑦ ᐊᒃᑐᐊᓂᖃᖅᑐᑦ ᓄᓇᕗᒻᒧᑦ ᐊᓯᔾᔨᖅᓯᒪᙱᑦᑐᑦ 

ᑕᐅᑦᑐᖏᑦ ᑕᐃᒪᓐᖓᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᖃᓚᐅᖅᑎᓪᓗᒋᑦ (ᐊᖏᕈᑎ, 

ᐅᕝᕙᓘᓐᓃᑦ NLCA) ᐊᖏᖅᑕᐅᓚᐅᖅᓯᒪᑎᓪᓗᒍ 1993-ᒥ. ᐱᖁᔭᒃᓴᖅ ᐱᓕᕆᐊᒃᓴᖃᖅᑎᑦᓯᕗᖅ 

ᑐᓂᔭᐅᕙᓐᓂᖏᓐᓂᒃ ᐃᖃᓗᐃᑦ ᒪᓕᒃᖢᒋᑦ ᐃᖃᓗᒐᓱᐊᕐᓂᖅ, ᖁᕕᐊᓱᓐᓂᑐᐃᓐᓇᕐᒧᑦ, 

ᓂᐅᕐᕈᑎᖃᕐᓂᕐᒧᑦ (“ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ”), ᐅᕝᕙᓘᓐᓃᑦ ᐃᖕᒥᓐᓄᑦ ᐱᔾᔪᑎᖃᖅᑐᓄᑦ.  

ᑖᓐᓇ ᐸᐃᑉᐹᖅ ᑕᑯᒃᓴᐅᑎᑦᓯᕗᖅ, ᐋᖅᑭᒃᓱᐃᖃᑕᐅᓚᐅᖅᑐᑦ ᐊᖏᕈᑎᒥᒃ ᐊᔾᔨᒋᓐᖏᑕᖓᒍᑦ 

ᐊᑐᓕᖅᑎᑕᐅᓯᒪᖕᒪᑦ ᐅᖃᖅᓯᒪᓂᖓ ᐃᓄᐃᑦ ᐊᖑᓇᓱᒍᓐᓇᐅᑎᖏᓐᓂᒃ ᓄᓇᕗᑦ 

ᓇᓗᓇᐃᖅᑕᐅᓯᒪᓂᖓᓂ. ᐃᓗᐊᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᐅᑉ, ᐃᓄᐃᑦ 

ᐃᖃᓗᒐᓱᒍᓐᓇᕐᓂᕐᒧᑦ ᑐᓂᔭᐅᓯᒪᔪᑦ ᐊᑐᐃᓐᓇᐅᔪᓂᑦ ᒪᓕᒃᖢᒋᑦ ᐃᖃᓗᒐᒃᑕᐅᕙᓚᐅᖅᑐᑦ 

ᐃᓄᖕᓄᑦ, ᖃᓄᑐᐃᓐᓇᖅ ᐱᔾᔪᑎᖃᕋᓗᐊᕈᓂ.   

ᑖᓐᓇ ᒪᓕᒐᖅ ᐊᒻᒪ ᐋᖅᑭᓯᒪᔾᔪᑎᖏᑦ ᐊᓯᔾᔨᖅᓯᒪᙱᑦᑐᑦ ᑕᐅᑦᑐᖏᒍᑦ, ᒪᓕᒐᖏᑦ 

ᑐᑭᓕᐊᖑᓂᖏᑕ ᐋᖅᑭᑦᑕᐅᓯᒪᔪᑦ ᑕᒪᒃᑮᓐᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᐅᑉ ᐊᒻᒪᓗ 

ᐊᖏᖅᑕᐅᓂᖓ ᒪᓕᒐᒃᓴᓕᐊᑉ ᐱᔭᕆᐊᖃᖅᑎᑦᓯᓪᓗᓂ ᒪᓕᒐᕐᒥ ᐊᒻᒪ ᐋᖅᑭᒃᓯᒪᔾᔪᑎᖏᑦ ᒫᓐᓇ 

“ᐅᖃᓕᒫᖅᑕᐅᓗᓂ” ᐊᑐᓕᖅᑎᑕᐅᖁᓪᓗᒋᑦ ᐊᖏᕈᑎᐅᑉ ᐃᓗᓕᓕᒫᖏᑦ. 

ᑲᓱᖅᑕᖃᑦᑕᕈᓐᓃᕐᓂᕆᕙᑦᑕᖏᑦ ᒪᓕᒐᐅᑉ ᐊᒻᒪ ᐋᖅᑭᒃᓯᒪᔾᔪᑎᖏᑕ ᑕᐅᑦᑐᖏᑦ, ᐊᒻᒪᓗ ᒪᓕᒐᑎᒍ 

ᑭᖑᓂᐊᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᐅᑉ ᐃᖃᓗᐃᑦ ᐊᐅᓚᑕᐅᓂᖏᑦ ᓄᓇᕗᑦ 

ᓇᓗᓇᐃᖅᑕᐅᓯᒪᓂᖓᓂ, ᐅᒡᒍᓇᖅᑑᒐᓗᐊᖅ ᐃᓄᓐᓄᑦ ᐊᒻᒪ ᐊᐅᓚᑦᓯᔪᓄᑦ 

ᓇᓗᓕᕈᑕᐅᕙᓐᓂᖏᑦ.     ᑕᒪᓐᓇ ᑲᓱᖅᑕᕈᓐᓃᕈᑎᒋᕙᑦᑕᖓ ᐲᖅᑕᐅᑎᐊᒻᒪᕆᓪᓗᓂ ᑖᒃᑯᐊ 

ᑲᑎᑕᐅᖔᕐᓗᑎᒃ ᒪᓕᒐᐃᑦ ᐊᒃᑐᐊᓂᖃᖅᑐᑦ ᐃᖃᓗᐃᑦ ᐊᐅᓚᑕᐅᓂᖏᓐᓄᑦ ᓄᓇᕗᑦ 

ᓇᓗᓇᐃᖅᑕᐅᓯᒪᓂᖓᓂ ᒪᓕᒃᑎᐊᓕᕐᓗᑎᒃ ᐋᖅᑭᑦᑕᐅᓯᒪᔪᑦ ᑎᑎᕋᖅᓯᒪᓂᖏᓐᓂᒃ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᕈᑎᐅᑉ ᐃᓗᐊᓂ. ᑕᐃᒪᐃᒃᑯᓂ, ᐃᓚᐅᑎᑕᐅᓗᑎᒃ ᑐᙵᕕᒃᑯᑦ, ᓂᕆᐅᓇᖅᐳᖅ 

ᐊᖏᕈᑎᑎᒍᑦ (2.6.1).   

ᑖᓐᓇ ᐸᐃᑉᐹᖅ ᐊᑐᐃᓐᓇᐅᑎᑕᐅᔪᖅ ᐃᖃᓗᓕᕆᓂᕐᒧᑦ ᒥᓂᔅᑕᒧᑦ ᐊᒻᒪ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᑲᑎᒪᔩᑦ) ᐃᓚᒋᔭᐅᓂᐊᕐᒪᑦ ᐆᒪᔪᓕᕆᔨᕐᔪᐊᒃᑯᑦ 

ᐃᓱᒪᓕᐅᕈᑎᖏᓐᓄᑦ, ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᑦ ᐊᒻᒪ ᖃᑦᑏᓐᓇᐅᐅᓂᖅᐹᖑᓪᓗᑎᒃ 

ᐱᔭᐅᔭᕆᐊᓖᑦ ᐃᓗᐊᓂ ᐊᖏᕈᑎᐅᑉ ᑭᙵᐃᑦ ᐃᖃᓗᖏᓐᓄᑦ ᖃᓂᒋᔮᓂ ᐸᓐᓂᖅᑑᑉ. ᑖᓐᓇ 

ᐸᐃᑉᐹᖅ ᓇᓗᓇᐃᖅᓯᑲᓐᓂᖅᑐᖅ ᑐᙵᕕᒃᑯᑦ ᑐᓂᒋᐊᖓᓚᐅᖅᓯᒪᔭᖓᓂ ᐆᒪᔪᓕᕆᔨᕐᔪᐊᒃᑯᓐᓄᑦ 

ᐊᒡᒌᓯ 10, 2009-ᒥ. ᐋᖅᑭᑦᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐃᑲᔫᑎᖃᖅᐳᑦ ᑐᙵᕕᒃᑯᑦ 

ᑕᐅᖅᓰᖃᑎᒌᖃᑦᑕᕐᓂᖏᑦ ᑯᐃᓐ ᑭᒡᒐᑐᖅᑎᖓ ᐊᒻᒪ ᑐᙵᕕᒃᑯᑦ ᑕᑯᒃᓴᐅᑎᑦᓯᓪᓗᑎᒃ ᐊᖏᕈᑎᒥᒃ 

ᐃᓗᐃᑦᑑᓪᓗᒍ, ᒪᓕᑦᑐᑎᒃ ᐃᓱᒪᓕᐅᕈᑎᐅᕋᑖᓚᐅᖅᑐᒥᒃ ᑲᓇᑕᒥ ᐃᖅᑲᖅᑐᐃᕕᕐᔪᐊᒃᑯᓐᓂ 

ᐱᔾᔪᑎᒋᓪᓗᒍ ᓕᑐ ᓵᓪᒪᓐ.   

 

2. ᑐᙵᕕᒃᑯᑦ ᖃᐅᔨᓴᕐᓂᖓ  

ᐃᓄᐃᑦ ᐊᖑᓇᓱᒍᓐᓇᐅᓂᕐᒧᑦ ᐱᔪᓐᓇᐅᑎᖏᑦ ᐊᒻᒪ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓕᑦ  

ᐃᓛᒃᑰᖓ 5 ᐃᓕᑕᖅᓯᓯᒪᔪᖅ “ᒪᓕᒐᑎᒍᑦ ᐱᔪᓐᓇᐅᑎᖏᑦ ᐃᓄᐃᑦ ᓂᕐᔪᑎᓂᒃ 

ᐊᖑᓇᓱᕝᕕᑐᖃᖏᓐᓂ ᐊᒻᒪ ᒫᓐᓇ ᐊᑐᖅᑕᐅᕙᑦᑐᓂᒃ” (5.1.2(b), ᐃᓚᓕᐅᑎᓯᒪᔪᖅ)    

ᐃᓄᐃᑦ ᐊᖑᓇᓱᒍᓐᓇᐅᑎᖏᑦ ᒪᕐᕈᐃᓕᖅᑲᖓᔪᑦ, ᒪᓕᒃᖢᑎᒃ ᐋᖅᑭᒃᑕᐅᓯᒪᔪᓂᒃ 

ᐆᒪᔪᓕᕆᔨᕐᔪᐊᒃᑯᓐᓂ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᑦ1
 ᐊᑐᐃᓐᓇᐅᔪᓄᑦ ᐅᕝᕙᓘᓐᓃᑦ 

ᐊᐱᖅᑯᑕᐅᔪᓄᑦ.  

ᐋᖅᑭᒃᓯᒪᔪᖃᖏᒃᐸᑦ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᓐᓂᒃ, “ᐃᓄᐃᒃ 

ᐊᖑᓇᓱᒍᓐᓇᖅᐳᖅ…ᐃᓗᐃᑦᑐᒥᒃ ᑮᓇᐅᔭᓕᐅᕋᓱᐊᕐᓂᕐᒧᑦ, ᐃᓅᓯᕐᒧᑦ ᐊᒻᒪ ᐃᓕᖅᑯᓯᖓᓄᑦ 

ᐱᔭᕆᐊᖃᖅᑕᖏᓐᓂᒃ, ᒪᓕᒃᖢᒋᑦ ᐋᖅᑭᒃᑕᐅᓯᒪᔪᑦ ᐃᓛᒃᑰᖓᓂ” (5.6.1). “ᐃᓗᐃᑦᑐᒥᒃ 

ᐱᔭᕆᐊᖃᖅᑕᖏᑦ” ᓇᓗᓇᐃᖅᑕᐅᓯᒪᕗᑦ ᐱᔾᔪᑎᖏᓐᓄᑦ ᓲᕐᓗ “ᐃᓗᐃᑦᑐᒥᒃ ᐊᖑᓇᓱᐊᕐᓂᖅ” 

(5.6.2). ᑕᐃᒪᐃᒻᒪᑦ, ᑕᐃᒪᐃᓕᖓᑎᓪᓗᒍ, ᐃᓄᒃ ᐊᖑᓇᓱᒍᓐᓇᐅᑎᖃᖅᐳᖅ ᐱᔭᖏᓐᓄᑦ, 

ᐃᓚᒋᓪᓗᒋᑦ ᐆᒪᔪᐃᑦ ᑮᓇᐅᔭᓕᐅᕈᑎᒋᓇᓱᐊᖅᐸᒋᑦ. ᓇᓗᓇᕆᐊᖃᙱᓚᖅ 

ᑮᓇᐅᔭᓕᐅᕈᑕᐅᓇᓱᐊᖅᑐᑦ ᐃᓚᓕᐅᔾᔭᐅᓯᒪᔭᕆᐊᖃᕐᓂᖏᑦ ᐃᓄᐃᑦ ᐊᖑᓇᓱᒍᓐᓇᓂᕐᒧᑦ 

ᐱᔪᓐᓇᐅᑎᖏᑦ.2    

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᒃᓯᓯᒪᑎᓪᓗᒋᑦ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᓐᓂᒃ, 

ᐃᓚᓕᐅᔾᔨᓯᒪᔭᕆᐊᖃᖅᐳᑦ “ᓈᒻᒪᑐᐃᓐᓇᖅᑐᓂᒃ ᐱᑕᖅᓯᓂᖅ”, ᓇᓗᓇᐃᖅᑕᐅᓯᒪᓗᓂ “ᐃᓄᐃᑦ 

ᐊᖑᓇᓱᒍᓐᓇᕐᓂᖏᑦ” ᓇᓗᓇᐃᖅᑕᐅᓯᒪᓗᓂ ᐃᓛᒃᑰᖏᓐᓂ 5.6.19-ᒥ 5.6.25-ᒧᑦ 

(5.6.19;5.1.1). ᓈᒻᒪᑐᐃᓐᓇᖅᑐᓂᒃ ᐱᑕᖅᓯᓂᖅ ᐃᒪᐃᑦᑑᕗᖅ “ᓯᕗᓪᓕᖅᐹᒥ ᑐᒃᓯᕋᖅᑕᐅᑎᓪᓗᒍ 

ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᑦ” (5.6.20). ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᑦ 

ᓇᓕᒧᒃᐸᑕ ᐅᕝᕙᓘᓐᓃᑦ ᒥᑭᓂᖅᓴᐅᒃᐸᑕ ᓈᒻᒪᑐᐃᓐᓇᖅᑐᒥᒃ, ᐊᖏᖃᑎᒌᒍᑎ ᐃᓄᖕᓂᒃ 

ᐱᔪᓐᓇᖅᑎᑦᓯᒻᒪᑦ “ᐃᓗᐃᑦᑐᒥᒃ ᐱᔪᓐᓇᓂᕐᒥᒃ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᓐᓂᒃ”. 

ᑖᓐᓇ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᑦ ᐊᖏᓂᖅᓴᐅᑎᓪᓗᒍ, ᐃᓄᐃᑦ 

ᓈᒻᒪᒋᑐᐃᓐᓇᖅᑕᒥᓂᒃ ᐱᔭᕆᐊᖃᖅᐳᑦ, ᐊᒥᐊᒃᑯᒋᔭᐅᔪᑦ ᑐᓂᔭᐅᓗᑎᒃ ᐃᓄᖕᓄᑦ ᐊᒻᒪ 

ᓯᓚᑖᓃᖔᖅᑐᓄᑦ ᐊᑐᖅᑎᑕᐅᔪᓄᑦ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᒪᓕᒡᓗᑎᒃ 

ᐋᖅᑭᒃᑕᐅᓯᒪᔪᓂᒃ ᐊᒻᒪ ᓯᕗᓪᓕᐅᔾᔭᐅᖁᔭᐅᔪᓂᒃ (5.1.1;5.6.20;5.6.31-5.6.40). ᓇᐃᓈᕐᓗᒍ, 

ᓈᒻᒪᑐᐃᓐᓇᖅᑐᓂᒃ ᐱᑕᖅᓯᓂᖅ ᑐᙵᕕᖃᖅᐳᖅ ᓯᕗᓪᓕᐅᔾᔨᓂᕐᒥᒃ ᐃᓄᐃᑦ ᐱᑕᖅᓯᔪᓐᓇᕐᓂᖏᑦ 

                                                           
1
 A total allowable harvest is “an amount of wildlife able to be lawfully harvested as established by the NWMB 

pursuant to Sections 5.6.16 to 5.6.18” (5.1.1). Because  a total allowable harvest is a limitation on Inuit harvesting, 

its establishment is subject to section 5.3.3, which requires that Inuit harvesting be limited only to the extent 

necessary for conservation, public health, public safety, or to give effect to provisions of Articles 5 or 40 that require 

such limitations in order to have effect. 

 
2
 It is also relevant that “harvest” is expressly defined in the NLCA as including “fishing, as defined in the Fisheries 

Act” (1.1.1).  Under section 2 of the Fisheries Act, “fishing” includes fishing “by any method”, hence NLCA 

harvesting includes methods of fishing that are used exclusively, or virtually exclusively, when fishing 

commercially.    

ᖃᑦᓰᓐᓇᐅᓂᖅᐹᖓ ᐆᒪᔪᕈᓐᓇᖅᑕᖏᑦ ᒪᓕᒡᓗᒋᑦ ᐊᑐᐃᓐᓇᐅᓂᖏᑦ. ᑕᐃᒫᒃ ᓇᓕᒧᒌᑎᑕᐅᔫᒃ 

ᐃᓄᐃᑦ ᐱᔪᓐᓇᕐᓂᖏᓐᓄᑦ ᐊᒻᒪᓗ ᓴᐳᔾᔨᓯᒪᔭᕆᐊᖃᕐᓂᕐᒧᑦ, ᐊᒻᒪ ᐱᕕᖃᖅᑎᑦᓯᓪᓗᓂ 

ᐃᓄᓪᓚᑖᖑᓐᖏᑦᑐᑦ ᐊᖑᓇᓱᒍᓐᓇᕐᓂᖏᓐᓂᒃ ᐊᒥᐊᒃᑯᒋᔭᐅᔪᓂᒃ ᒪᓕᒃᖢᒋᑦ ᐃᓛᒃᑰᖓᑕ 5 

ᑐᕌᒐᖏᓐᓂᒃ (ᑕᑯᒋᐊᕐᓗᒍ ᐅᓂᒃᑳᒧᑦ ᐃᓚᓕᐅᑎᓯᒪᔪᖅ I).   

“ᐊᖑᓇᓱᐊᕐᓂᕆᕙᒃᑕᖏᑦ ᐃᓄᐃᑦ” ᓈᒻᒪᑐᐃᓐᓇᖅᑐᓂᒃ ᐱᑕᖅᓯᖃᑦᑕᕐᓂᖏᑦ 

ᐋᖅᑭᒃᑕᐅᔭᕆᐊᖃᖅᐳᑦ ᐆᒪᔪᓕᕆᔨᕐᔪᐊᑯᓐᓂ ᒪᓕᒡᓗᑎᒃ ᐋᑭᒃᑕᐅᓯᒪᔪᓂᒃ ᒪᓕᒃᑕᐅᔭᕆᐊᓕᖕᓂᒃ. 

ᐅᓄᕐᓂᖏᑦ ᐊᐱᖅᑯᑕᐅᔪᑦ ᐱᓕᕆᐊᖑᔭᕇᖅᓯᒪᒃᐸᑕ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᑦ 

ᐆᒪᔪᓕᕆᔨᕐᔪᐊᒃᑯᑦ ᖃᐅᔨᓴᕐᓂᖏᑦ ᐱᒋᐊᖅᓯᒪᓕᖅᑎᓪᓗᒋᑦ, ᓇᒦᓐᓂᖓ ᐊᐅᓚᓂᐅᕗᖅ 

ᓇᓪᓕᐊᓄᑐᐃᓐᓇᖅ “ᐊᒥᓲᓂᖅᐹᑦ ᐱᑕᖅᑕᐅᔪᑦ” ᐊᕐᕌᒍᒥ ᑲᑎᓯᒪᓗᒋᑦ “ᐊᕐᕌᒍᒥ 

ᐱᑕᖅᑕᐅᒐᔪᖃᑦᑕᖅᓯᒪᔪᑦ” ᐊᕐᕌᒍᐃᑦ ᑕᓪᓕᒪᑦ ᖃᐅᔨᓴᕐᓂᐅᔪᓂ, ᐅᕝᕙᓘᓐᓃᑦ “ᖃᑦᓯᐅᓂᖏᑦ 

ᐱᑕᖅᑕᐅᔪᑦ” ᖃᐅᔨᓴᕐᓂᖃᖅᑎᓪᓗᒋᑦ ᐊᕐᕌᒍᒥ ᓇᓗᓇᐃᖅᑕᐅᓗᓂ ᓄᓇᓕᓐᓂ 

ᐊᖑᓇᓱᑦᑐᓕᕆᔨᒃᑯᓐᓄᑦ (5.6.21;5.6.22). ᑭᙵᐃᑦ ᐃᖃᓗᖏᑦ, ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ 

ᐊᒥᓲᓂᖏᑦ ᐋᖅᑭᒃᑕᐅᓯᒪᙱᒃᐸᑕ ᐆᒪᔪᓕᕆᔨᕐᔪᐊᒃᑯᑦ ᖃᐅᔨᓴᕐᓂᖏᑦ ᐱᒋᐊᖅᓯᒪᓕᖅᑎᓪᓗᒋᑦ, 

ᓈᒻᒪᑐᐃᓐᓇᖅᑐᓂᒃ ᐱᑕᖅᓯᓂᖅ ᐊᐅᓚᓂᐅᕗᖅ ᓇᓪᓕᐊᓐᓄᑐᐃᓐᓇᖅ “ᖃᑦᓯᐅᓂᖓ ᒪᓕᓪᓗᓂ 

ᖃᐅᔨᓴᕈᑕᐅᓯᒪᔪᓄᑦ ᐊᕐᕌᒍᓄᑦ ᑕᓪᓕᒪᓄᑦ”, ᐅᕝᕙᓘᓐᓃᑦ ᑲᑎᓯᒪᓗᒋᑦ “ᐊᕐᕌᒍᒥ 

ᐱᑕᖅᑕᐅᒐᔪᖃᑦᑕᖅᑐᑦ ᐊᒥᓲᓂᖏᑦ” ᑕᑯᒃᓴᐅᔪᑦ ᖃᐅᔨᓴᕈᑎᒥᓂᒃᑯᑦ ᐃᓚᒋᓪᓗᒋᑦ “ᐊᒥᓲᓂᖅᐹᑦ 

ᐱᑕᖅᑕᐅᓯᒪᔪᑦ ᐊᕐᕌᒍᒥ ᐊᕐᕌᒍᐃᑦ ᑕᓪᓕᒪᑦ ᖃᐅᔨᓴᖅᑕᐅᔾᔪᑎᒥᓂᖏᓐᓂᒃ ᓯᕗᓂᐊᓂ 

ᐊᑐᓕᖅᑎᑕᐅᓚᐅᖅᑎᓐᓇᒋᑦ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᑦ” (5.6.23).     

ᐅᖃᐅᓯᖅᑕᖃᖏᓚᖅ ᐊᖏᖃᑎᒌᒍᑎᐅᑉ ᐃᓗᐊᓂ ᐋᖅᑭᑦᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ 

ᓈᒻᒪᑐᐃᓐᓇᖅᑐᓂᒃ ᐱᑕᖅᓯᓂᕐᒧᑦ, ᓇᓗᓇᐃᔭᖅᓯᒪᓂᖓ ᖃᓄᐃᓕᖓᓂᖓᑕ, ᐅᕝᕙᓘᓐᓃᑦ ᖃᓄᖅ 

ᐋᖅᑭᒃᑕᐅᔭᕆᐊᖃᕐᓂᖏᑦ ᖃᓄᐃᓕᖓᓂᖏᑕ, ᐱᑕᖅᑕᐅᔪᓐᓇᖅᑐᑦ ᐃᓱᖃᕕᖃᕐᓗᑎᒃ 

ᓈᓴᖅᑕᐅᓂᐊᖅᑎᓪᓗᒋᑦ. ᐃᓗᐊᓂ ᐊᖏᕈᑎᐅᑉ ᐃᓚᖓ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ 

ᐃᓄᐃᑦ ᐱᔪᓐᓇᐅᑎᖏᑦ ᐊᒃᑐᐊᓂᖃᖅᑐᑦ “ᐃᓗᐃᑦᑐᒥᒃ…ᑮᓇᐅᔭᓕᐅᕋᓱᐊᕐᓂᕐᒧᑦ, ᐃᓄᓯᕐᒧᑦ ᐊᒻᒪ 

ᐃᓕᖅᑯᓯᕐᒧᑦ ᐱᔭᕆᐊᖃᖅᑕᖏᑦ”, ᐊᒻᒪᓗ ᐃᓱᒪᒋᓪᓗᒋᑦ ᐊᖏᕈᑎᐅᑉ ᑐᕌᒐᖏᑦ, ᑖᓐᓇ ᐅᖃᐅᓯᖅ 

“ᓈᒻᒪᒋᑐᐃᓐᓇᖅᑕᒥᓂᒃ ᐱᑕᖅᓯᓂ” ᐅᖃᖃᖅᓯᒪᕗᖅ ᖃᓄᐃᓕᖓᓂᖓᓄᑦ ᐊᐱᖅᑯᑕᐅᔪᑦ 

ᐃᓚᓕᐅᔾᔨᓯᒪᓂᖓᓂᒃ ᑮᓇᐅᔭᓕᐅᕋᓱᐊᕐᓂᒧᑦᑕᐅᖅ ᐃᓕᖓᓂᖓ, ᐊᒻᒪᓗ 

ᐊᑐᐃᓐᓇᐅᑎᑦᓯᔪᓐᓇᖁᓪᓗᒍ ᓈᒻᒪᑦᑐᒥᒃ ᒥᑭᓂᖅᐹᒥᒃ ᐃᓄᐃᑦ 

ᑐᕚᕆᓕᑐᐃᓐᓇᕆᐊᖃᕋᔭᖅᑕᖓᓂᒃ, ᐱᔾᔪᑎᑐᐊᕆᓪᓗᒍ ᐊᐅᓚᑦᓯᑎᐊᕐᓂᖅ. 

ᓇᓗᓇᐃᕆᐊᒃᑲᓂᕐᓗᒍ, “ᐊᑐᖅᑕᐅᒐᔪᑦᑐᖅ” ᑐᑭᖃᖅᐳᖅ ᒥᑭᓂᖅᐹᒥᒃ ᑕᕝᕙᓂ, ᐊᒻᒪᓗ 

“ᐱᔭᕆᐊᓕᖏᑦ” ᐃᓚᖃᖅᖢᑎᒃ ᑮᓇᐅᔭᓕᐅᕈᑕᐅᔭᕆᐊᓕᓐᓂᒃ. ᑖᒃᑯᓇᓂ ᐋᖅᑭᒃᑕᐅᓯᒪᔪᑦ 

ᑎᑎᕋᖅᓯᒪᓂᖏᓐᓂ ᐅᖃᖅᓯᒪᙱᓚᑦ “ᐊᑐᖅᑕᐅᒐᔪᑦᑐᖅ” ᑐᑭᖃᕆᐊᖓᓂᒃ 

“ᑮᓇᐅᔭᓕᐅᕈᑕᐅᓇᓱᐊᕆᐊᖃᙱᑦᑐᖅ” ᐅᕝᕙᓘᓐᓃᑦ “ᐊᐅᓪᓚᖅᑎᑕᐅᔭᕆᐊᖃᙱᑦᑐᖅ”.   

ᑕᐃᒪᐃᓕᖓᑎᓪᓗᒍ, ᐱᑕᖅᑕᐅᔪᑦ ᓈᓴᑐᐃᓐᓇᕐᓗᒋᑦ, ᐊᔾᔨᒌᖏᑦᑐᓂᒃ ᐊᑐᕐᓗᑎᒃ. 

ᑕᐃᒪᐃᓕᖓᑎᓪᓗᒍ, ᐊᖏᕈᑎᑎᒍᑦ ᐋᖅᑭᒃᓯᒪᔪᑦ ᖃᐅᔨᓴᕈᑎᒥᓃᑦ ᓯᓚᑖᓂ ᖃᐅᔨᓴᕐᓂᐅᓚᐅᖅᑑᑉ 

ᐊᑐᖅᑕᐅᓂᐊᖅᐳᑦ ᖃᐅᔨᓇᓱᐊᖅᑎᓪᓗᒋᑦ ᐱᑕᖅᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ, 

ᐊᑐᐃᓐᓇᐅᑎᑦᓯᓪᓗᓂ, “ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᖏᑦ ᒪᓕᖃᑦᑕᓂᐊᖅᐳᑦ ᐱᐅᓂᖅᐹᖑᔪᒥᒃ 

ᐊᑐᐃᓐᓇᐅᔪᒥᒃ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓄᑦ” ᖃᐅᔨᓴᕐᓂᐅᑉ ᓯᓚᑖᒍᑦ (5.6.24(b)).  

ᑲᑎᑦᑐᒋᑦ, ᑖᒃᑯᐊ ᐋᖅᑭᑦᑕᐅᓯᒪᔪᑦ ᐅᖃᓕᒫᖅᑕᐅᔪᓐᓇᖅᐳᑦ ᓈᒻᒪᑐᐃᓐᓇᖅᑐᓂᒃ ᐱᓇᓱᐊᕐᓂᖏᑦ 

ᐃᓄᐃᑦ ᖃᓄᑐᐃᓐᓇᖅ ᐱᔾᔪᑎᖃᕋᓗᐊᖅᐸᑕ.  

ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᓂᖏᑦ ᖃᐅᔨᓴᕐᓂᕐᒧᑦ ᐃᑲᔪᖅᑐᐃᕗᑦ ᐆᒥᖓ: 

“ᖃᐅᔨᓴᕐᓂᖃᕐᓂᐊᖅᐳᑦ ᑎᑎᕋᖅᓯᒪᔪᑎᒍ/ᐅᓪᓗᖅᓯᐅᑎᑎᒍᓪᓘᓐᓃᑦ ᐊᖑᓇᓱᑦᑏᑦ 

ᖃᓄᐃᑦᑐᑐᐃᓐᓇᕐᓂᒃ ᐆᒪᔪᖅᑕᖏᓐᓂᒃ ᖃᐅᑕᒫᑦ” (ᐋᖅᑭᒃᓯᒪᔪᑦ 5-5, ᐅᖃᐅᓯᖏᑦ 

ᐃᓚᓕᐅᑎᓯᒪᔪᑦ). ᖃᐅᔨᓴᕐᓂᐅᑉ ᐱᔾᔪᑎᖏᑦ:  

ᖃᐅᔨᓴᕐᓂᖅ ᐱᔾᔪᑎᖃᕐᓂᐊᖅᐳᖅ ᑲᑎᖅᓱᐃᓂᕐᒥᒃ ᖃᐅᔨᓴᕈᑎᓂᒃ, ᐋᖅᑮᔾᔪᑕᐅᓂᐊᖅᑐᓂᒃ 

ᒫᓐᓇ ᐆᒪᔪᖅᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ, ᐃᑲᔫᑕᐅᓂᐊᖅᑐᓂᒃ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐋᖅᑮᓇᓱᐊᖅᑎᓪᓗᒋᑦ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᓐᓂᒃ, 

ᐃᑲᔫᑕᐅᓂᐊᖅᑐᒥᒃ ᐊᐅᒪᑦᓯᓂᕐᒧᑦ ᐊᒻᒪ ᓂᕐᔪᑏᑦ ᐊᑐᖅᑕᐅᕙᓐᓂᖏᓐᓄᑦ ᓄᓇᕗᑦ 

ᓇᓗᓇᐃᖅᑕᐅᓯᒪᓂᖓᓂ. (5.4.5, ᐃᓚᓕᐅᑎᓯᒪᔪᖅ).  

ᖃᐅᔨᓴᕐᓂᖅᑕᖃᕆᐊᖃᖅᐳᖅ, ᐱᓗᐊᖅᑐᒥᒃ, “ᑎᑎᕋᖅᑕᐅᓯᒪᖁᓪᓗᒋᑦ ᐊᑐᖅᑕᐅᒐᔪᑦᑐᑦ ᐊᒻᒪ 

ᐃᓄᐃᑦ ᓂᕐᔪᑐᓂᒃ ᐊᑐᖅᐸᓐᓂᖏᑦ ᐊᒻᒪᓗ ᖃᐅᔨᓇᓱᐊᕐᓂᕐᒧᑦ ᓈᒻᒪᑐᐃᓐᓇᖅᑐᓂᒃ 

ᐱᑕᑦᓯᖃᑦᑕᓂᕐᒥᒃ” (5.4.5 (a)). “ᐃᓄᐃᑦ ᐊᑐᕐᓂᖓ” ᑐᑭᖃᕆᐊᖃᖅᐳᖅ ᐃᓄᐃᑦ 

ᐊᖑᓇᓱᒃᐸᑦᑕᖏᑦ ᑕᒪᒃᓱᒪ ᐃᓗᐊᓂ: ᐋᖅᑭᒃᑕᐅᓂᖓᓄᑦ ᒪᓕᑦᑕᐅᔭᕆᐊᓖᑦ ᐱᔾᔪᑎᒋᓪᓗᒍ 

ᓈᒻᒪᑐᐃᓐᓇᖅᑐᓂᒃ ᐱᑕᑦᓯᓂᖅ ᐊᑦᑎᓂᖅᓴᐅᔭᕆᐊᖃᖏᓚᖅ ᐅᖃᐅᓯᖅᑕᖏᓐᓂᒃ ᐊᖏᕈᑎᐅᑉ 

ᐅᖃᖅᓯᒪᓂᖏᑦ ᖃᓄᐃᓕᖓᓂᖏᑕ ᐊᒻᒪᓗ ᐊᖏᕈᑎᐅᑉ ᒪᓕᒃᑕᐅᔭᕆᐊᓕᖏᑦ ᖃᐅᔨᓇᓱᐊᕐᓂᕐᒧᑦ 

ᓇᒦᒋᐊᖃᕐᓂᖏᓐᓂᒃ ᐊᒻᒪ ᑎᑎᕋᖅᓯᒪᔪᑦ ᖃᐅᔨᓴᕈᑎᒥᓃᑦ. ᑖᒃᑯᐊ ᐱᓕᕆᖃᑎᒌᑦᑐᑦ 

ᑎᑎᕋᖅᓯᒪᓂᖏᓐᓂᒃ ᐅᑯᐊ 5.4.5(a) ᐊᖏᕈᑎᒥ ᓇᓗᓇᐃᔭᖅᓯᒪᓂᖏ ᐊᒻᒪ ᐃᑲᔪᖅᑐᐃᔪᑦ 

5.6.19-ᒥ 5.6.25-ᒧᑦ, ᓂᕆᐅᓇᖅᓯᒪᒐᓗᐊᕐᒪᑕ ᑎᑎᕋᖅᓯᒪᓂᖏᑦ ᐱᒋᐊᖅᓯᒪᒐᔭᕆᐊᖏᑦ’ 

ᒪᓕᒃᖢᒋᑦ s. 5.4.5(a)’, ᑭᓯᐊᓂ ᐅᖃᐅᓯᖏᑦ ᑕᐃᒫᒃ ᓴᖅᑭᔮᖅᑐᖃᖏᑦᑐᑦ ᐊᖏᕈᑎᐅᑉ ᐃᓗᐊᓂ.   

ᐋᖅᑭᒋᐊᖅᓯᒪᔪᑦ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ   

ᖃᐅᔨᓴᖅᑕᐅᓯᒪᓂᖏᑦ ᐋᖅᑭᑦᑕᐅᓯᒪᔪᑦ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ ᓱᓕ 

ᖃᐅᔨᓴᖅᑕᐅᓯᒪᓂᖏᑦ ᐃᓕᖓᓂᖏᑦ ᐅᑯᐊ ᖃᑦᑏᓐᓇᐅᓂᖅᐹᖑᓪᓗᑎᒃ ᐃᓕᖓᓂᐊ 

ᐃᓱᒪᒋᔭᐅᔭᕆᐊᖃᖅᑐᑦ ᑕᐅᑐᒡᓗᒋᑦ ᐋᖅᑭᒋᐊᖅᑕᐅᓯᒪᔪᑦ ᖃᑦᑏᓐᓇᐅᔭᕆᐊᖃᕐᓂᖏᓐᓂᒃ 

ᐃᓕᖓᓂᖏᑕ. ᐃᓱᖃᕐᕕᖏᒃ ᐊᔾᔨᒌᖏᑦᑑᒃ ᑖᒃᑯᐊ ᑕᒪᕐᒥᒃ. ᑖᒃᑯᐊ ᒪᕐᕉᒃ ᐊᔾᔨᒌᙱᑦᑑᓐᓂᒃ 

ᐊᐅᓚᓂᖃᖅᑑᒃ ᐊᖏᕈᑎᐅᑉ ᐃᓗᐊᓂ.  

ᖃᑦᑏᓐᓇᐅᓂᖅᐹᖑᓪᓗᑎᑦ ᐱᔭᐅᔭᕆᐊᓖᑦ ᐋᖅᑭᒃᓯᒪᐃᓐᓇᕐᓂᐊᓕᖅᑐᒨᖓᔪᑦ, ᒪᓕᒃᖢᑎᒃ 

ᐊᑐᐃᓐᓇᐅᓂᖏᓐᓂᒃ. ᐋᖅᑭᒋᐊᖅᑕᐅᓯᒪᔪᑦ ᑭᓯᐊᓂ, ᐊᓯᔾᔨᕈᓐᓇᕐᕕᖃᖅᐳᖅ ᐅᓄᕐᓂᖏᓐᓄᑦ 

(5.1.1;5.6.26-5.6.30). ᐊᖏᕈᑎ ᐃᓚᖃᖅᑐᖅ ᐊᒥᓲᓂᖏᓐᓂᒃ ᐃᓄᐃᑦ ᐊᖑᓇᓱᒍᓐᓇᖅᑕᖏᑦ 

ᓂᐅᕐᕈᑎᒋᓂᐊᕐᓗᒋᑦ ᓄᓇᕗᑦ ᓯᓚᑖᓄᑦ ᖃᑦᓰᓐᓇᐅᓂᖅᐹᖓᓂᒃ, ᐃᓱᒪᒋᒋᐊᖅᑐᒋᑦ ᖃᑦᓯᐅᓂᖏᑦ 

ᐃᓄᐃᑦ ᐱᔭᕕᓂᖏᑦ ᓇᓗᓇᐃᖅᑕᐅᓯᒪᔪᒥ. (ᑕᑯᒋᐊᕐᓗᒍ ᖁᓛᓂ ᓇᓗᓇᐃᖅᓯᒪᔪᑦ). ᐊᖏᕈᑎ 

ᐃᓚᓕᐅᔾᔨᓯᒪᙱᓚᖅ ᓄᓇᕗᑦ ᓯᓚᑖᓄᑦ ᓂᐅᕐᕈᑕᐅᓂᐊᖅᑐᑦ ᐋᖅᑭᒋᐊᖅᑕᐅᔪᓐᓇᕐᓂᖏᓐᓂᒃ, 

ᐃᓱᒪᒋᒋᐊᕐᓗᒍ ᐊᑐᐃᓐᓇᐅᑎᑦᓯᕕᐅᔭᕆᐊᖃᕐᓂᖏᑦ ᖃᑦᑏᓐᓇᐅᓂᖅᐹᑦ ᐱᑕᖅᑕᐅᔪᓐᓇᖅᑐᑦ 

ᐅᖓᑖᓄᑦ ᐃᓄᖕᓄᑦ ᐊᒻᒪ ᓯᓚᑖᓂᑦᑐᓄᑦ, ᐃᒪᒋᓪᓗᒋᑦ ᐃᓄᓪᓚᑦᑖᖑᖏᑦᑐᑦ 

ᑮᓇᐅᔭᓕᐅᕈᑎᖃᕋᓱᐊᖅᐸᒃᑐᑦ. (ᑕᑯᒋᐊᕐᓗᒋᑦ ᑎᑎᕋᖅᓯᒪᓂᖏᑦ 5.6.26 (c) ᐊᒻᒪᓗ 5.6.27 (b)). 

ᐃᓚᓕᐅᑎᓯᒪᙱᓪᓗᒋᑦ ᓯᓚᑖᓄᑦ ᐊᐅᓪᓚᖅᓯᑕᐅᕙᒃᑐᑦ ᐊᑐᐃᓐᓇᐅᑎᑕᐅᔪᓂᒃ ᐃᓄᐃᑦ 

ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓄᑦ ᖁᑦᑎᓂᖅᓴᐅᒐᔭᕐᒪᑕ ᖃᑦᑏᓐᓇᐅᓂᖅᐹᖑᓪᓗᑎᒃ 

ᐱᔭᐅᔭᕆᐊᓕᓐᓂᒃ, ᐊᖏᕈᑎ ᑲᔪᓯᔪᓐᓇᑎᑦᓯᕗᖅ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᐊᕐᕈᓐᓇᕐᓂᕐᒥᒃ 

ᐃᓄᑐᐃᓐᓇᐅᖏᑦᑑᒐᓗᐊᓄᑦ, ᐊᒥᓲᑎᐊᑎᓪᓗᒋᑦ ᐊᑐᐃᓐᓇᐅᔪᑦ.        

ᐋᔩᖃᑎᒌᓐᓂᐅᑉ ᐃᓗᓕᖏᑦ   

ᑭᒡᒐᑐᖅᑎᖏᑦ ᑲᓇᑕᐅᑉ ᐊᒻᒪ ᐃᓄᐃᑦ ᐊᔾᔨᒐᓚᖏᑦ ᑮᓇᐅᔭᓕᐅᕋᓱᐊᕐᓂᕐᒥᒃ ᐃᓱᒪᖃᕐᓂᕐᒧᑦ 

ᑖᒃᑯᐊ ᐋᔩᕋᕈᑕᐅᑎᓪᓗᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᕐᕌᒍᐃᑦ ᐃᓗᐊᓂ, 

ᐃᓱᒪᒋᒋᐊᖅᑐᒋᑦ ᓄᓇᖃᖅᑳᖅᓯᒪᔪᑦ ᐊᒻᒪ ᐃᓄᓐᓄᑦ ᐃᑲᔫᑕᐅᔪᑦ. ᒐᕙᒪᒃᑯᑦ ᐆᒪᔪᓕᕆᓂᕐᒧᑦ 

ᐊᐅᓚᑦᓯᔨᖏᑦ - ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᖏᑦ - ᐱᓗᐊᖅᑐᒥᒃ, ᑕᒪᒃᑯᓂᖓ 

ᐱᓕᕆᐊᖃᖅᓯᒪᔪᑦ.   

ᐅᓂᒃᑳᓄᑦ ᐃᓚᓕᐅᑎᓯᒪᔪᑦ II ᐅᖃᐅᓯᖃᖅᓯᒪᔪᑦ “ᑮᓇᐅᔭᓕᐅᕋᓱᕐᓂᕐᒧᑦ” ᐃᖃᓗᒐᓱᓐᓂᕐᒥᒃ 

ᓄᓇᕗᑦ ᓇᓗᓇᐃᖅᑕᐅᓯᒪᓂᖓᓂᒃ 1993-ᒥᓂᒃ, ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎ 

ᐊᖏᕈᑕᐅᑎᓪᓗᒍ. (ᐃᓄᐃᑦ ᐱᔪᓐᓇᕐᓂᖏᑦ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔪᓐᓇᖅᑐᑦ 

ᐃᓱᖃᕐᖓᑕ ᓄᓇᕗᑦ ᓇᓗᓇᐃᖅᑕᐅᓯᒪᓂᖓᓂ; ᑖᓐᓇ ᐃᓱᒫᓘᑎᐅᔪᖅ ᐅᖃᐅᓯᖃᓯᒪᙱᑦᑐᖅ 

ᐃᖃᓗᒐᓱᐊᕐᕖᑦ 1 ᐊᒻᒪ 2, ᐊᔾᔨᒌᖏᑦᑑᓐᓂᒃ ᐱᓕᕆᐊᖑᓂᖃᕐᒪᑎᒃ ᐊᖏᕈᑎᐅᑉ ᐃᓗᐊᓂ).  

ᐃᓄᐃᑦ ᐃᖃᓗᒐᓱᑦᑎᓪᓗᒋᑦ ᐊᐅᓪᓚᖅᑎᒐᒃᓴᓂᒃ ᓄᓇᕗᑦ ᓇᓗᓇᐃᖅᑕᐅᓯᒪᓂᖓᓂᒃ 1993-ᒥᓂᒃ 

ᐋᖅᑭᑦᑎᐊᖅᓯᒪᓚᐅᑐᑦ ᐊᒻᒪ ᑕᐃᒪᐃᓕᖓᓪᓗᓂ ᓱᓕ ᐅᓪᓗᒥ. ᒪᓕᒃᖢᒋᑦ ᐋᖅᑭᒃᑕᐅᓯᒪᔪᑦ 

ᐅᓂᒃᑳᓄᑦ ᐃᓚᓕᐅᑎᓯᒪᔪᓂ II ᓇᓗᓇᖏᓚᖅ, ᓯᕗᓂᕋᑖᑦᑎᓐᓂ, ᐃᓄᐃᑦ ᐃᖃᓗᒐᓱᐊᕐᓂᖏᑦ 

ᐊᐅᓪᓚᖅᑎᒐᒃᓴᓂᒃ ᓄᓇᕗᑦ ᓇᓗᓇᐃᖅᑕᐅᓯᒪᓂᖓᓂᒃ ᐋᖅᑭᒍᑕᐅᓂᐊᕐᒪᖔᖅ ᐊᒥᐊᒃᑯᒋᔭᐅᔪᓄᑦ, 

ᐅᕝᕙᓘᓐᓃᑦ ᐊᒥᓲᓂᖏᑦ ᐆᒪᔪᐃᑦ ᖃᓄᐃᑦᑑᒐᓗᐊᖅᐸᑕ. ᑖᒃᑯᐊ ᐊᑦᑐᐃᓂᖃᖏᑦᑐᑦ, 

ᐱᓗᐊᖅᑐᒥᒃ, ᑭᙵᐃᑦ ᐃᖃᓗᖏᑕ ᑐᓂᔭᐅᓂᕆᕙᒃᑕᖏᓐᓄᑦ. ᑖᒃᑯᓇᙵᑦ 

“ᑮᓇᐅᔭᓕᐅᕋᓱᐊᕐᓂᕐᒧᑦ” ᐃᖃᓗᒐᓱᐊᖅᑕᐅᕙᒃᑐᓂᒃ ᐊᒻᒪ ᐊᒥᓲᓂᕆᓂᕋᖅᑕᐅᔪᑦ 

ᖃᐅᔨᓴᕈᑎᒥᓂᒃᑯᑦ, ᐅᓂᒃᑳᓄᑦ ᐃᓚᓕᐅᑎᓯᒪᔪᖅ II ᑕᑯᒃᓴᐅᑎᑦᓯᕗᖅ ᐃᖃᓗᑦᑑᑎᐊᑉ ᐃᖃᓗᖏᑦ 

ᐋᖅᑭᓯᒍᑕᐅᒐᔭᖅᑐᑐᐊᑦ ᖃᑦᑏᓐᓇᐅᓂᖅᐹᖏᑦ ᐱᔭᐅᔪᓐᓇᖅᑐᓄᑦ. ᑖᓐᓇ 

ᓇᓗᓇᐃᖅᑕᐅᓴᕋᐃᒍᓐᓇᑐᖅ ᐋᔩᖃᑎᒌᑦᑎᐅᓚᐅᖅᑐᓄᑦ. ᐃᖃᓗᑦᑑᑦᑎᐊᑉ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐃᖃᓗᒐᓱᐊᕐᓂᕆᕙᑦᑕᖏᑦ ᐱᒋᐊᖅᑎᑕᐅᓯᒪᔪᑦ ᐃᓄᐃᓐᓇᕐᓄᑦ; ᐊᓯᖏᑦ ᐃᖃᓗᒐᓱᐊᖅᑏᑦ 

ᐃᓚᐅᓯᒪᙱᑦᑐᑦ. ᐅᖃᓕᒫᕐᓗᒍ ᐊᖏᕈᑎ ᓂᕆᐅᒋᖏᓪᓗᒋᑦ ᐊᒥᐊᒃᑯᐃᑦ ᑖᔅᓱᒪᖓᑐᐊᖅ, 

ᐃᓄᓐᓄᑦ ᐃᖃᓗᒐᓱᐊᕐᓂᐅᕙᑦᑐᖅ ᓯᕗᓪᓕᖅᐹᒥ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᑦ 

ᐋᖅᑭᑦᑕᐅᒋᐊᖓᓕᖅᑎᓪᓗᒋᑦ.       

ᖃᑦᑏᓐᓇᐅᓂᖅᐹᖑᓪᓗᑎᑦ ᐱᔭᐅᔭᕆᐊᓖᑦ ᐋᖅᑭᑦᑕᐅᓂᐊᖅᐸᑕ ᓯᕗᓂᑦᑎᓐᓂ 

ᓂᕆᐅᒋᔭᐅᓯᒪᖏᑦᑐᑦ ᐋᔩᖃᑎᒌᒃᑎᐅᔪᓄᑦ,3  ᓇᓗᓇᖏᑦᑐᓂᓗ ᑕᓐᓇ ᕿᒥᕐᕈᔭᐅᓂᖓ 

ᐊᔾᔨᐅᖏᑦᑑᖏᓐᓂᖓᓂᒃ. ᐃᓄᐃᑦ ᐃᑲᔪᖅᑕᐅᓂᖏᑦ ᑕᑯᔭᐅᓯᒪᔪᓐᓇᑐᖅ ᐊᖏᕈᑎᐅᑉ ᑐᕌᒐᖓ 

ᑲᔪᖏᓴᐃᓂᖓᓂᒃ ᐃᓄᐃᑦ ᐃᒻᒥᓂᒃ ᐸᖅᑭᔪᓐᓇᕐᓂᖏᑦ. ᐋᔩᖃᑎᒌᑦᑏᑦ ᖁᓚᕋᔭᓚᐅᖏᑦᑐᑦ ᑖᒃᑯᐊ 

ᐋᖅᑭᒃᓯᒪᔪᑦ ᐸᒡᕕᓴᑦᑕᐅᖏᓪᓗᑎᒃ, ᖃᑦᑏᓐᓇᐅᓂᖅᐹᖑᓪᓗᑎᑦ ᐱᔭᐅᔭᕆᐊᓖᑦ ᐋᖅᑭᒃᑕᐅᕙᖕᒪᑕ 

ᒪᓕᑦᑐᑎᒃ ᐃᓄᐃᑦ ᐊᖑᓇᓱᓐᓂᕆᔭᒥᓂᖏᓐᓂᒃ.  

ᓇᐃᓈᖅᓯᒪᔪᖅ  

ᑖᓐᓇ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ ᐋᖅᑭᒃᓯᒪᓂᖓ ᖃᑦᑏᓐᓇᐅᓛᖓᓃᑦᑐᖅ ᐃᓄᐃᑦ 

ᐊᖑᓇᓱᒍᓐᓇᖅᑕᖏᑦ ᓂᕐᔪᑏᑦ ᐃᓗᐊᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᐅᑉ, ᐊᒻᒪᓗ 

ᐋᖅᑭᒃᑕᐅᕙᒃᖢᑎᒃ ᐆᒪᔪᖅᑕᐅᓚᑦᑖᖅᓯᒪᔪᓂᒃ ᐃᓄᐃᓐᓄᑦ ᒪᓕᒃᖢᑎᒃ ᓇᓗᓇᐃᖅᑕᐅᓯᒪᔪᒃᑯᑦ 

ᑕᕝᕙᓂ ᐊᖏᕈᑎᒥ. ᓇᓪᓕᐊᑐᐃᓐᓇᖅ ᐊᖏᕈᑎᐅᑉ ᐃᓗᓕᖏᑦ, ᐊᒻᒪ ᐋᔩᕋᕈᑕᐅᓯᒪᔪᑦ ᐃᓗᓕᖏᑦ, 

ᐅᖃᖅᓯᒪᙱᑦᑐᑦ ᕿᒪᒍᑕᐅᓯᒪᔪᓂᒃ ᑕᕝᕙᓐᖓᑦ ᐊᖏᕈᑎᐅᑉ ᓇᓗᓇᐃᖅᓯᓯᒪᓂᖏᓐᓂᒃ 

ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ ᐃᒪᐃᑦᑑᓂᖓᓂᒃ “ᐃᓄᐃᑦ ᐊᖑᓇᓱᓐᓂᕆᕙᒃᑕᖏᑦ 

ᓇᓗᓇᐃᖅᑕᐅᓯᒪᔪᑦ ᐊᕕᑦᑐᖅᓯᒪᓂᖏᓐᓂ 5.6.19-ᒥ 5.6.25-ᒧᑦ”. ᐃᓚᓕᐅᑎᓯᒪᔪᑦ ᐃᓄᐃᑦ 

                                                           
3
 The negotiators also included an ‘averaging’ clause to moderate any excessive effect of a ‘bumper crop’ in the 

Inuit harvest in any one relevant year. S. 5.6.23(b) provides that if Inuit were to have such a ‘bumper’ commercial 

harvest after the Study period that heightens the basic needs level, the NWMB must average the take in the ‘bumper’ 

year with the five year average Study results.  

In addition, the negotiators provided that Inuit may be required to obtain a commercial licence when fishing a 

species that was not fished commercially in 1981, provided that such licences may not be unreasonably withheld 

from Inuit or accompanied by an unreasonable fee (5.7.27).    

ᐊᖑᓇᓱᒃᐸᑦᑕᖏᑦ ᑭᓱᑐᐃᓐᓇᖅ ᐱᔾᔪᑎᒋᓪᓗᒍ, ᐃᓚᒋᓪᓗᒋᑦ ᐊᐅᓪᓚᖅᓯᑕᐅᕙᒃᑐᑦ ᓄᓇᕗᑦ 

ᓯᓚᑖᓄᑦ.   ᐊᖏᕈᑎᐅᑉ ᐃᓚᓕᐅᔾᔨᓯᒪᖏᓐᓂᖓ ᖃᑦᓯᐅᓂᖏᑦ ᐊᐅᓪᓚᖅᑎᑕᐅᑐᑦ 

ᖁᑦᑎᓂᖅᓴᐅᔪᒥᒃ “ᐋᖅᑭᒋᐊᖅᓯᒪᔪᖅ ᒥᑭᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ” ᑲᔪᓯᑎᑦᑎᕗᖅ 

ᐃᓄᓪᓚᕆᐅᖏᑦᑐᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᒍᓐᓇᕐᓂᖏᓐᓂᒃ ᓯᕗᓂᑦᑎᓐᓂ, ᐅᓄᕐᓂᖏᑦ 

ᐊᒥᓲᑐᐊᖅᐸᑕ.     

3. ᑐᙵᕕᒃᑯᑦ ᑭᐅᒋᐊᒃᑲᓐᓂᕈᑎᖏᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐅᓂᒃᑳᖏᓐᓄᑦ 

ᑐᙵᕕᒃᑯᑦ ᑭᐅᓚᐅᖅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᔪᓚᐃ 14, 2009 ᑐᙵᕕᒃᑯᑦ 

ᐅᓂᒃᑳᖏᓐᓄᑦ ᐅᓪᓗᖃᖅᑐᑦ ᐋᒡᒌᓯ 10, 2009. ᐅᑯᐊ ᐅᖃᐅᓯᐅᓚᐅᖅᑐᑦ 

ᓇᓗᓇᐃᕆᐊᒃᑲᓐᓂᖅᑐᑦ.  

a. ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖏᓐᓂ ᐅᖃᖅᓯᒪᓂᖓ (ᒪᒃᐱᒐᖓ 1) ᑖᓐᓇ 

“ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ” ᑖᒃᓱᒪ ᐃᓗᐊᓂ ᐃᓚᓕᐅᔾᔨᓯᒪᔭᕆᐊᖃᖏᑦᑦ 

ᓂᐅᕐᕈᑕᐅᓂᐊᖅᑐᓂᒃ ᓄᓇᕗᑦ ᓯᓚᑖᓄᑦ ᐅᖃᐅᓯᐅᓯᒪᑐᐃᓐᓇᑐᖅ ᐊᐃᕙᔾᔪᑕᐅᓪᓗᓂ. 

ᐊᖏᕈᑎᑎᒍᓪᓗ ᐃᑲᔪᖅᑐᖅᑕᐅᓇᓂ ᐃᓗᓕᖓ, ᑲᑎᑎᑦᑎᓯᒪᙱᑦᑐᖅ ᐋᖅᑭᒃᑕᐅᓂᖏᓐᓂᒃ 

ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ ᐋᖅᑭᑦᑕᐅᓂᕆᕙᒃᑕᖓᑕ ᐋᖅᑭᒋᐊᖅᓯᒪᔪᑦ 

ᐋᖅᑭᒃᑕᐅᓂᖓᓄᑦ; ᐊᔾᔨᒋᓇᓂᒋᓪᓗ ᒪᓕᒃᑕᐅᔭᕆᐊᓖᑦ ᓇᓗᓇᐃᖅᓯᒪᔪᑦ ᑐᙵᕕᒃᑯᑦ 

ᖃᐅᔨᓴᕐᓂᖏᑎᒍᑦ ᖁᓛᓂ ᓇᓗᓇᐃᖅᓯᒪᔪᑦ.  

b. ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖏᓐᓂ ᖃᓂᕐᓂᖅ “ᑐᙵᕕᖏᓐᓂᒃ” 

ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ (ᒪᒃᐱᒐᖓ 1) ᐋᖅᑭᑦᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ 

ᐅᖃᐅᓯᖃᖏᑦᑐᑦ ᖃᑦᑏᓐᓇᐅᓂᖅᐹᖏᑦ ᐱᔭᐅᔭᕆᐊᓖᑦ ᑕᒻᒪᖅᓯᒪᔪᖅ. ᓇᓗᓇᐃᖅᓯᒪᓂᖏᑎᒍᑦ 

ᐊᖏᕈᑎᐅᑉ ᐃᓗᐊᓂ, ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ - ᐋᖅᑭᒃᓯᒍᑕᐅᔪᖅ 

“ᖃᑦᓯᐅᓂᖏᓐᓄᑦ ᐱᔭᐅᔪᓐᓇᖅᑐᑦ.”  

c.  ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖏᑦ ᕿᒥᕐᕈᓯᒪᓂᖏᑦ ᐋᖅᑭᒋᐊᖅᑕᐅᒪᔪᑦ 

ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ ᑎᑎᕋᖅᓯᒪᓂᖏᑎᒍᑦ (ᒪᒃᐱᒐᖏᑦ 1-ᒥ 3-ᒧᑦ) 

ᐃᒃᐱᒍᓱᖏᑦᑐᑦ ᐅᖃᐅᓯᖅᑕᖏᓐᓂᒃ ᑖᒃᑯᐊ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑦ ᒪᓕᑦᑐᑦ 

ᑐᙵᕕᒃᑯᑦ ᐅᖃᓕᒫᕐᓂᖏᓐᓂᒃ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓕᓐᓂᒃ. ᑎᑎᕋᖅᓯᒪ 

ᓂᖏᑦ 5.6.27 (b) ᓇᓗᓇᐃᖅᓯᕗᖅ ᑖᓐᓇ “ᓂᐅᕐᕈᑎᖃᕐᓂᖅ” ᐃᓱᒪᒋᔭᐅᒋᐊᕈᓐᓇᕐᓂᖓᓂᒃ 

“ᐊᑐᕐᓂᖅ” ᓂᕐᔪᑎᓂᒃ, ᐊᒻᒪ ᐅᖃᖅᓯᒪᓂᖏᑦ 5.6.27 (e) ᐊᑕᐅᓯᕐᒥᒃ ᐱᔾᔪᑎᖃᖅᑐᓂ ᓂᕐᔪᑏᑦ 

ᐊᑐᖅᑕᐅᓂᕆᓂᐊᖅᑕᖓᓄᑦ.  ᑖᓐᓇ ᓛᖕ ᒥᑦᓯᓄ ᐃᓱᒪᒋᔭᖓ ᐅᖃᖅᓯᒪᔪᖅ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑎᑎᕋᖅᓯᒪᔭᖏᓐᓂᒃ, ᑖᒃᑯᐊ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ 

ᐃᑲᔪᖅᑐᐃᒻᒪᑕ ᐅᖃᓕᒫᖅᑕᐅᓂᖓᓂᒃ “ᐊᑐᕐᓂᖅ” ᑕᕝᕙᓂ 5.4.5(a) ᓈᒻᒪᖏᒋᐊᖓᓂᒃ 

ᐱᔾᔪᑎᒋᔭᖓᓄᑦ.   

d. ᑭᐅᔾᔪᑕᐅᖏᑦᑐᖅ ᓇᓗᓇᐃᖅᓯᒪᑎᐊᖏᓐᓂᖓᓄᑦ ᖃᑦᑏᓐᓇᐅᓂᖅᐹᖑᓪᓗᑎᒃ 

ᐱᔭᐅᔭᕆᐊᓖᑦ ᐊᖏᕈᑎᐅᑉ ᐃᓗᐊᓂ ᓇᓗᓇᐃᕈᑕᐅᓂᐊᖅᑐᒥᒃ ᐊᑐᖅᑕᐅᓂᕆᕙᒃᑕᖏᑦ 

ᐃᓚᖃᕐᓗᑎᒃ ᐃᓄᐃᑦ ᐊᖑᓇᓱᒍᓐᓇᓂᕐᒧᑦ ᐱᔾᔪᓐᓇᐅᑎᖏᑦ ᓇᓗᓇᐃᖅᑕᐅᓯᒪᔪᑦ ᐊᖏᕈᑎᐅᑉ 

ᐃᓗᐊᓂ. “ᓂᖀᑦ” ᐅᖃᐅᓯᐅᓯᒪᙱᑦᑐᖅ 5.6.1ᕝᒥ ᐅᕝᕙᓘᓐᓃᑦ 5.6.26-ᒥ (ᐃᒪᕐᒥᐅᑕᓕᕆᔨᒃᑯᑦ 

ᐅᓂᒃᑳᖏᑦ, ᒪᒃᐱᒐᖓ 3) ᓂᕿ ᓇᓗᓇᖏᑦᑐᖅ ᐃᓚᓕᐅᔾᔭᐅᓯᒪᖕᒪᑦ ᐱᔭᐅᔭᕆᐊᓕᓐᓄᑦ.  

ᐊᖑᓇᓱᑦᑕᐅᔪᑦ ᓂᐅᕐᕈᑕᐅᓂᐊᕐᓗᑎᒃ ᓄᓇᕗᑦ ᓯᓚᑖᓄᑦ ᐃᓚᓕᐅᔾᔭᐅᓯᒪᔪᑦ “ᐊᖑᓇᓱᑦᑕᐅᔪᓄᑦ”. 

ᑕᕝᕙᓂ ᓇᓗᓇᐃᖅᓯᒪᔪᖃᖏᑦᑐᖅ ᐅᖃᐅᓯᖏᑕ ᐃᓱᖃᕐᕕᒋᓂᐊᖅᑕᖓᓂᒃ ᑖᒃᓱᒧᖓ “ᐅᓄᕐᓂᖏᑦ 

ᐆᒪᔪᖅᑕᐅᔪᑦ ᐃᓄᓐᓄᑦ” (ᓲᕐᓗ ᐊᖑᓇᓱᑦᑕᐅᔪᑦ “ᑮᓇᐅᔭᓕᐅᕈᑕᐅᓇᓱᐊᖅᑐᑎᒃ ᓄᓇᓕᐅᑉ 

ᓯᓚᑖᓄᑦ ᐅᕝᕙᓘᓐᓃᑦ ᓂᕆᔭᐅᓂᐊᖅᑐᓄᑦ ᐅᕝᕙᓘᓐᓃᑦ ᐊᑐᖅᑕᐅᓂᐊᖅᑐᑦ ᓄᓇᕗᑦ 

ᓇᓗᓇᐃᖅᑕᐅᓯᒪᓂᖓᓂ,” ᐆᒃᑑᑎᐅᓯᒪᔪᖅ ᐃᒪᕐᒥᐅᑕᓕᕆᔨᒃᑯᓐᓂ) ᐅᖃᓕᒫᖅᑕᐅᔪᓐᓇᖅᑐᖅ 

ᐊᖏᕈᑎᒥ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ ᑎᑎᕋᖅᓯᒪᓂᖏᓐᓂ.       

e. ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖓᓂ (ᒪᒃᐱᒐᖓ 3) ᑖᓐᓇ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᕈᑎᐅᑉ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ ᑎᑎᕋᖅᓯᒪᓂᖏᑦ “ ᐊᔾᔨᐸᓗᖏᓐᓂᒃ 

ᐱᔪᓐᓇᐅᑏᑦ ᐊᒻᒪ ᐃᓱᒪᒋᔭᐅᓂᖏᑦ” ᑕᕝᕙᓂ “ᐊᓯᖏᑦ ᓄᓇᑖᕐᓂᕐᒧᑦ ᐊᖏᕈᑏᑦ”, ᑭᓯᐊᓂ 

ᐅᓂᒃᑳᖅ ᐊᓯᐊᓂ ᓄᓇᑖᕐᓂᕐᒧᑦ ᐊᖏᕈᒻᒥᒃ ᐅᖃᐅᓯᖃᖅᓯᒪᙱᑦᑐᖅ. ᐃᓚᖓ 35 ᑲᓇᑕᐅᑉ 

ᒪᓕᒐᕐᔪᐊᖓᓂ ᐅᖃᖅᓯᒪᔪᖃᙱᑦᑐᖅ, 1982, ᒐᕙᒪᑐᖃᒃᑯᑦ ᐊᑐᐊᒐᖓ, ᐅᕝᕙᓘᓐᓃᑦ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᕈᑎ ᓇᖕᒥᓂᖅ, ᐃᓱᒪᒋᓪᓗᒋᑦ ᐱᕙᓪᓕᐊᓂᕐᒧᑦ ᐱᔪᓐᓇᐅᑎᖏᑦ ᓄᓇᕗᑦ 

ᐃᓄᖏᑕ ᐊᖏᕈᑎᖓᑕ ᐃᓗᐊᓂ ᐊᔾᔨᖏᓐᓂᒃ ᐃᓗᓕᖃᖅᑐᖅ ᐱᕙᓪᓕᐊᓂᕐᒧᑦ 

ᐱᔪᓐᓇᐅᑎᖏᓐᓂᒃ ᐃᓕᑕᖅᓯᓯᒪᔪᖅ ᐊᓯᖏᓐᓄᑦ ᓄᓇᖃᖅᑳᖅᓯᒪᔪᓄᑦ ᐊᔾᔨᒋᖏᑕᖓᒍᑦ 

ᐊᖏᕈᑎᒃᑯᑦ.  ᓇᓗᓇᐃᖅᓯᒪᔪᖅ ᑐᙵᕕᒃᑯᑦ ᐋᒡᒌᓯᒥ ᐅᓂᒃᑳᖏᓐᓂ, ᑲᓇᑕᐅᑉ 

ᐃᖅᑲᖅᑐᐃᕕᕐᔪᐊᖓ ᐃᓕᑕᖅᓯᓚᐅᖅᑐᑦ ᓄᓇᖃᖅᑳᖅᑐᑦ ᐃᖃᓗᒐᓱᒍᓐᓇᐅᑎᖏᓐᓂᒃ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑕᕝᕙᓂ R v. Gladstone, [1996] 2 S.C.R. 723.  

f. ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᖏᑦ ᓇᓗᓕᖅᓯᒪᔪᑦ ᐅᖃᐅᓯᖏᓐᓄᑦ ᐃᓚᖓ 5.7.30-ᒥ 

ᐊᒻᒪ ᐅᑕᐅᓯᕐᒥᒃ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᓂ. ᐅᓂᒃᑳᖅ ᐱᔪᓐᓇᑎᑦᓯᔪᖅ 

ᐃᓱᒪᓕᐅᕈᓐᓇᓂᕐᒥᒃ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔪᓐᓇᖅᑐᑦ ᐊᒻᒪᓗ ᐋᖅᑭᒃᓯᓂᕐᒥᒃ ᓂᕐᔪᑎᓄᑦ 

“ᑖᒃᑯᐊ ᒪᕐᕉᒃ ᐊᔾᔨᒌᖏᒻᒪᑎᒃ” (ᒪᒃᐱᒐᖓ 3), ᑭᓯᐊᓂ ᐅᖃᖅᓯᒪᒋᓪᓗᑎᒃ ᑖᒃᓱᒧᖓ 

ᐋᖅᑭᒋᐊᖅᓯᒪᔪᖅ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ ᐊᖏᕈᑎᐅᑉ ᐃᓗᐊᓂ 

ᑎᑎᕋᖅᓯᒪᓂᖏᑦ ᐃᓄᐃᑦ ᐱᔪᓐᓇᐅᑎᖏᑦ ᓂᐅᕐᕈᑎᖃᕐᓂᕐᒧᑦ ᓂᕐᔪᑎᓂᒃ 

ᐃᓚᓕᐅᔾᔨᓯᒪᔭᕆᐊᖃᙱᑦᑐᑦ ᐅᓄᕐᓂᖏᓐᓂᒃ ᓂᐅᕐᕈᑕᐅᑐᐃᓐᓇᕆᐊᓕᓐᓂᒃ “ᓯᓚᑖᓄᑦ ᓄᓇᕗᑦ 

ᓇᓗᓇᐃᖅᑕᐅᓯᒪᓂᖓᑕ”.  ᑕᐃᒪᐃᓕᖓᒃᐸᑦ ᐃᓄᐃᑦ ᓂᐅᕐᕈᑎᖃᕈᓐᓇᐃᓕᓂᐊᑐᑦ 

ᖃᑦᓯᐅᒐᓗᐊᖅᐸᑕ ᐃᖃᓗᒃᑕᐅᔪᑦ ᓂᕿᒃᓴᖅᓯᐊᕆᕙᓚᐅᖅᑕᖏᑦ. ᐃᓗᓕᖃᕈᓐᓃᑎᑦᓯᒐᔭᑐᖅ 

ᐋᔩᕋᕈᑕᐅᓯᒪᔪᓂᒃ ᐃᖃᓗᓐᓂᒃ ᓂᐅᕐᕈᑎᖃᕐᓂᕐᒧᑦ ᐊᑐᓗᐊᔾᔭᐃᖅᓯᒪᓂᕐᒥᒃ ᐃᓱᒪᖃᖅᓯᓈᖅᑐᑎᒃ: 

ᐃᓄᐃᑦ “ᐱᔪᓐᓇᐅᑎᖃᕋᔭᖅᑐᑦ” ᓂᐅᕐᕈᑎᖃᕐᓂᕐᒥᒃ ᓄᓇᕗᑦ ᓯᓚᑖᓄᑦ ᑭᓯᐊᓂ 

ᐃᒪᕐᒥᐅᑕᓕᕆᔨᒃᑯᓐᓄᑦ ᐱᔪᓐᓇᖅᑎᑕᐅᓗᑎᒃ. ᑖᓐᓇ ᐋᖅᑭᒃᓯᒪᓂᖓ ᐊᑐᖅᑎᑦᓯᙱᓚᖅ 

ᐅᖃᐅᓯᖏᓐᓂᒃ “ᐆᒪᔪᖅᑕᐅᔪᖅ ᒪᓕᒐᕐᓂᒃ ᒪᓕᑦᓯᐊᕐᓗᓂ” ᐃᓚᒃᑰᖓ 5.7.30 ᐊᑕᖏᖅᑐᓂ. 

ᐊᒻᒪᓗ ᓴᙲᓕᑎᕆᓂᐊᑐᖅ ᐱᔪᓐᓇᐅᑎᖏᓐᓂᒃ ᓯᓚᑖᓅᖅᑎᑦᓯᒍᓐᓇᐅᑎᓄᑦ ᐊᑭᖏᓐᓂᒃ 

ᑎᑎᕋᖅᓯᒪᔪᑦ ᐃᓗᐊᓂ 5.7.31 “ᑭᓯᐊᓂ ᐆᒪᔪᖅᑕᐅᔪᑦ ᐊᒥᐊᒃᑰᓯᒪᔪᓂ.”  

ᓇᐃᓈᕐᓗᒍ, ᐋᖅᑭᒃᓯᒐᓱᐊᕐᓂᖅ ᑎᑎᕋᖅᓯᒪᓂᖏᓐᓂᒃ ᐊᖏᕈᑎᐅᑉ ᐃᓄᐃᑦ 

ᓂᐅᕐᕈᑎᖃᕈᓐᓇᕐᓂᖏᓐᓄᑦ ᐅᖃᓕᒫᕐᖢᒍ ᐅᓄᕐᓂᖏᑦ ᐃᓄᐃᑦ ᐱᔪᓐᓇᖅᑕᖏᑕ 

ᐱᔪᓐᓇᐅᑎᖏᑎᒍᑦ, ᐃᒪᕐᒥᐅᑕᓕᕆᔨᒃᑯᑦ ᐃᓗᓕᖃᕈᓐᓃᑎᑦᓯᓂᐊᑐᑦ 

ᓂᐅᕐᕈᑎᖃᕈᓐᓇᕐᓂᕆᔭᖏᓐᓂᒃ.  

g. ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖏᑦ ᐅᖃᖅᓯᒪᔪᑦ, ᖃᐅᔨᒪᔾᔪᑎᖃᖏᑦᑐᑎᒃ, ᐃᖃᓗᒃᑕᐅᔪᑦ 

ᓂᐅᕐᕈᑕᐅᓂᐊᕐᓗᑎᒃ ᓄᓇᓄᑦ ᓯᓚᑖᓄᑦ ᑕᕝᕙᓂ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓕᓐᓂᒃ 

ᓴᖅᑮᓂᐊᐳᖅ “ᐊᒥᐊᒃᑯᖃᖏᑐᐃᓐᓇᕆᐊᓕᓐᓂᒃ” ᑐᓂᔭᐅᓯᒪᓂᖏᑦ ᐃᓗᐊᓂ 5.6.31 (ᒪᒃᐱᒐᖓ 

3). ᑭᓯᐊᓂ, ᑐᙵᕕᒃᑯᑦ ᖃᐅᔨᓴᕐᓂᖏᑦ ᑕᑯᔅᓴᐅᑎᑦᓯᕗᑦ, ᑮᓇᐅᔭᓕᐅᕋᓱᐊᕐᓂᕐᒧᑦ 

ᐊᑐᖅᑕᐅᖃᑦᑕᖅᓯᒪᔪᑦ ᐊᔾᔨᐸᓗᒋᓪᓗᓂᐅᒃ ᐋᔩᖃᑎᒌᑦᑏᑦ ᐅᖃᐅᓯᕆᓯᒪᔭᖏᑕ, ᓯᕗᓂᕋᑖᑦᑎᓐᓄᑦ, 

ᑕᒪᓐᓇ ᐊᒃᑐᐃᓂᖃᓗᐊᔾᔮᖏᑦᑐᖅ ᒫᓐᓇ ᐊᒥᐊᒃᑯᒋᔭᐅᕙᒃᑐᓄᑦ ᐃᖃᓗᖕᓄᑦ ᐊᒻᒪ 

ᓇᓗᓇᐃᖅᑕᐅᓯᒪᔪᓄᑦ ᖃᐅᔨᓴᕈᑎᓄᑦ. ᐅᖃᓕᒫᖅᑕᐅᓂᖓ ᖃᑦᑏᓐᓇᐅᓂᖅᐹᖑᓪᓗᑎᒃ 

ᐱᔭᐅᔭᕆᐊᓖᑦ ᑎᑎᕋᖅᓯᒪᓂᖏᑕ ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᖏᓐᓂᒃ ᓯᓕᓂᕋᕐᓂᖏᑦ 

ᐅᖃᖅᓯᒪᖏᓚᑦ “ᓴᖅᑭᔮᖅᑎᑦᓯᓂᖅ ᐊᑯᓃᖅᑐᒧᑦ ᑮᓇᐅᔭᓕᐅᕋᓱᐊᕈᑎᒃᓴᖏᑦ ᐃᓄᐃᑦ 

ᐃᖃᓗᒐᓱᐊᖅᑏᑦ” (ᒪᒃᐱᒐᖓ 5). ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᒍᑦ ᐊᑐᖅᑎᑕᐅᒐᔭᖏᑦᑐᑦ 

ᐱᔪᓐᓇᐅᑎᖏᑦ ᐃᑲᔪᖅᑐᕆᐊᖃᖅᓯᒪᔪᑦ ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓂᒃ ᐊᒻᒪ 

ᓴᖅᑭᔮᖅᑎᑦᓯᒋᐊᕐᓂᕐᒥᒃ ᓯᓄᓂᑦᑎᓐᓂ, ᑮᓇᐅᔭᓕᐅᕈᑕᐅᖃᑦᑕᖅᓯᒪᒌᑦᑐᑦ ᐃᓄᓐᓄᑦ.  

 

4. ᑐᙵᕕᒃᑯᑦ ᑭᐅᔾᔪᑎᖏᑦ ᒥᓂᔅᑕᐅᑉ ᐱᔾᔪᑎᖏᓐᓄᑦ  

ᑎᑎᖅᑲᑎᒍᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐅᓪᓗᖃᖅᑐᖅ ᐊᒡᒌᓯ 5, 2010, ᒥᓂᔅᑕ 

ᐃᖃᓗᓕᕆᓂᕐᒧᑦ ᐊᖏᓚᐅᖏᑦᑐᖅ ᐆᒪᔪᓕᕆᔨᕐᔪᐊᒃᑯᑦ ᐃᐳᕈ 4, 2010-ᒥ 

ᐃᓱᒪᓕᐅᕈᑎᒋᒋᐊᖓᓚᐅᖅᑕᖓᓄᑦ ᓂᐅᕐᕈᑕᐅᕙᓐᓂᖏᑦ ᑭᙵᐃᑦ ᐃᖃᓗᖏᑕ 

ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓕᓐᓄᑦ. ᓯᑎᐱᕆ 15-ᒥ ᑎᑎᖃᑎᒍᑦ, ᒥᓂᔅᑕ 

ᓇᓗᓇᐃᖅᓯᓚᐅᖅᑐᖅ ᐱᔾᔪᑎᒋᔭᖏᓐᓂᒃ.  

 ᒥᓂᔅᑕ ᑐᕚᖃᓚᐅᑐᖅ ᐃᒪᕐᒥᐅᑕᓕᕆᔨᒃᑯᑦ ᔪᓚᐃ 14, 2009-ᒥ ᖃᐅᔨᓴᕈᑎᒥᓂᖏᓐᓂᒃ 

(ᐅᖃᖅᖢᓂ “ᖃᓄᐃᓕᖓᓂᕆᔭᕗᑦ” ᓯᑎᐱᕆ 15-ᒥ ᑎᑎᖃᖅᑲᖓᓂ, ᒪᒃᐱᒐᖓ 1). ᒥᓂᔅᑕ 

ᐅᖃᐅᓯᖃᓚᐅᖏᑦᑐᖅ ᑭᐅᓚᐅᕋᓂᓗ ᑐᙵᕕᒃᑯᑦ ᐊᒡᒌᓯ 10, 2009-ᒥ ᑭᐅᔾᔪᑎᖓᓄᑦ.   

ᒥᓂᔅᑕ ᓇᓗᓇᐃᖅᓯᓚᐅᖅᑐᖅ ᒪᕐᕈᑲᓐᓃᓐᓂᒃ ᐊᖏᙱᒍᑎᒋᔭᖏᓐᓂᒃ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᖓᓐᓄᑦ:  

1) ᐅᖃᕆᐊᒃᑲᓐᓂᓚᐅᑐᖅ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎ ᐱᔪᓐᓇᑎᑦᓯᖏᒻᒪᑦ 

ᐆᒪᔪᓕᕆᔨᕐᔪᐊᒃᑯᓐᓂ ᑐᕚᖃᑐᐃᓐᓇᕆᐊᖃᕐᓂᕐᒥᒃ ᖃᐅᔨᓴᕈᑎᒥᓂᕐᓄᑦ ᐆᒪᔪᓕᕆᔨᕐᔪᐊᒃᑯᑦ 

ᖃᐅᔨᓴᖅᓯᒪᖏᑕᖏᓐᓂᒃ ᑲᑎᒪᔩᑦ ᐋᖅᑮᓇᓱᐊᖅᑎᓪᓗᒋᑦ ᖃᑦᑏᓐᓇᐅᓂᖅᐹᖑᓪᓗᒋᑦ 

ᐱᔭᐅᔭᕆᐊᓕᓐᓂᒃ ᐊᑖᓃᑦᑐᑦ 5.6.23 (a) ᐊᖏᕈᑎᐅᑉ ᐃᓗᐊᓂ (ᒪᒃᐱᒐᖏᑦ 2-3, ᐋᒡᒌᓯ 

5 ᑎᑎᖅᑲᖓᓂ);  

2) ᓇᓗᓇᐃᖅᓯᓯᒪᓇᓂ ᓂᕆᐅᓐᓂᕆᔭᖏᓐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑭᐅᓂᐊᕐᓂᕆᔭᖓᓂᒃ ᐃᓱᒪᓕᐅᕈᑎᐅᑉ ᐃᓗᐊᓃᑦᑐᓄᑦ, ᒥᓂᔅᑕ ᓇᓗᓇᐃᖅᓯᓚᐅᕐᒥᔪᖅ 

“ᐃᒪᕐᒥᐅᑕᓕᕆᔨᒃᑯᑦ ᖃᐅᔨᒪᔭᖃᖏᒻᒪᑕ ᐊᐅᓚᑦᓯᔾᔪᑎᒃᓴᓂᒃ… ᐱᔪᓐᓇᑎᑦᓯᒐᔭᖅᑐᒥᒃ 

ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑰᔪᓂᒃ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᑦ ᐆᒪᔪᓕᕆᖦᒃᑯᑦ 

ᑲᑐᔾᔨᖃᑎᒌᖏᓐᓂᒃ ᐋᖅᑮᔪᓐᓇᓂᕐᒥᒃ, ᖃᐅᔨᓴᕐᓂᕐᒥᒃ ᐊᑐᓕᖅᑎᑦᓯᓂᕐᒥᓪᓘᓐᓃᑦ 

ᐃᓚᒋᔭᐅᔪᖁᑎᖏᓐᓄᑦ ᐃᖃᓗᐃᑦ ᐱᔭᐅᓗᐊᔾᔭᐃᒃᑯᑎᒃᓴᖏᓐᓄᑦ ᐊᑖᓂ 

ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ” ᒪᒃᐱᒐᖓ 2, ᓯᑎᐱᕆ 15 ᑎᑎᖅᑲᖓᓂ). 

ᑐᒃᓯᕋᖅᑐᖅ, “ᓯᕗᓪᓕᖅᐹᒥ ᐊᓪᓗᕆᐊᕈᑎᒥᒃ” ᐱᓕᕆᐊᖑᓂᖓᓄᑦ ᑕᒪᒃᓱᒪ, 

ᐅᖃᖃᑎᒌᓐᓂᖅ ᐃᒪᕐᒥᐅᑕᓕᕆᔨᒃᑯᑦ ᐱᔪᓐᓇᐅᑎᑖᖅᑎᑦᓯᓂᕆᕙᒃᑕᖏᓐᓄᑦ ᐊᒻᒪ 

ᑰᑕᖃᙱᑦᑐᑦ ᐃᓱᖃᖅᑎᑕᐅᓂᖏᓐᓄᑦ ᐊᒻᒪ ᐊᓯᖏᑦ ᖃᐅᔨᓴᕐᓃᑦ, ᖃᐅᔨᓴᒐᒃᓴᑖᕐᓃᑦ 

ᐊᒻᒪ ᐊᑐᓕᖅᑎᑦᓯᒍᑎᒃᓴᐃᑦ. ᓇᓗᓇᐃᖅᓯᓪᓗᓂ ᐃᖃᓗᒐᓱᐊᕐᓂᕐᒧᑦ ᐱᕙᓪᓕᐊᓂᐅᔪᓂᒃ 

ᓴᖅᑭᔮᖅᑎᑦᓯᒍᓐᓇᖁᓪᓗᒋᑦ ᓂᐅᕕᖅᑎᐅᔪᓄᑦ ᓂᐅᕕᐊᒃᓴᖁᑎᖏᓐᓄᑦ 

ᐊᑐᑦᓯᐊᖅᑕᐅᓂᖏᓪᓗ.    

ᑖᔅᓱᒪᖓ ᐅᓂᒃᑳᒧᑦ ᐃᓚᓕᐅᑎᓯᒪᔪᑦ ᑭᐅᓯᓂᐊᖅᐳᖅ ᐊᐅᓚᓂᖏᓐᓄᑦ 

ᐃᓱᒫᓗᒋᓯᒪᔭᖏᓐᓂᒃ ᒥᓂᔅᑕᐅᑉ ᑎᑎᖃᖏᓐᓂ. ᑐᙵᕕᒃᑯᑦ ᐅᖃᖃᑎᖃᕆᐊᖃᕐᓂᕋᖅᐳᑦ 

ᐃᒪᕐᒥᐅᑕᓕᕆᔨᒃᑯᓐᓂ, ᑐᖓᕕᒃᑯᑦ ᑭᐅᒋᐊᒃᑲᓐᓂᕈᑎᖏᑦ ᒥᓂᔅᑕᐅᑉ ᐱᔾᔪᑎᖏᓐᓄᑦ:  

1) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᒃᓯᕋᐅᑎᖓ ᐋᖅᑭᒋᐊᕈᑕᐅᓂᐊᑐᖅ ᑲᑎᒪᔩᑦ 

ᑭᖑᓂᑦᑎᓐᓂ ᑕᒻᒪᕐᓂᕆᓯᒪᔭᖓᓄᑦ. ᖃᐅᔨᓴᕈᑎᒥᓃᑦ ᐊᐱᖅᑯᑕᐅᔪᑦ ᑲᑎᖅᓱᖅᑕᐅᓯᒪᔪᑦ 

ᐊᐅᓚᑕᐅᓪᓗᑎᒃ ᐃᒪᕐᒥᐅᑕᓕᕆᔨᒃᑯᓐᓂ. ᐊᑐᐃᓐᓇᐅᑎᐊᑐᑦ ᐊᒻᒪ ᐅᑉᐱᓇᑦᑎᐊᖅᑐᑎᒃ. 

ᑲᑎᒪᔩᑦ ᑐᑭᓯᓂᕐᓗᒃᓯᒪᓂᕆᔭᖓ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᒥ ᐊᓯᔾᔨᕈᑕᐅᔾᔮᖏᓚᖅ 

ᑐᑭᖓᓄᑦ ᐊᒻᒪ ᓴᐳᔾᔨᒥᓯᒪᓂᖓ ᓄᓇᑖᕐᓂᕐᒥᒃ. ᑐᙵᕕᒃᑯᑦ ᑕᑯᓐᓇᖅᑕᖓ, ᐊᔾᔨᒋᖏᓛ 

ᒥᓂᔅᑕᐅᑉ ᐊᖏᖃᑎᖃᖏᓐᓂᖓ ᐊᐅᓚᑦᓯᖃᑎᒌᓐᓂᕐᒨᖓᓇᓱᐊᖅᑎᓪᓗᒍ 

ᑐᑭᓯᓂᕐᓗᒃᓯᒪᓂᕆᓯᒪᔭᖏᑦ ᑲᑎᒪᔩᑦ ᐊᖏᕈᑎᐅᑉ ᐊᑐᖅᑕᐅᔭᕆᐊᖃᕐᓂᖓᓄᑦ.    

2) ᐊᖏᕈᑎ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᓐᓂ ᐋᖅᑮᔭᕆᐊᖃᖅᑎᑦᓯᕗᖅ 

ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓕᓐᓂᒃ ᐃᖃᓗᓐᓄᑦ. ᑖᓐᓇ ᐊᑐᕆᐊᖃᖅᑎᑕᐅᕗᖅ 

ᐅᐱᓐᓇᕋᓂ, ᐱᔾᔪᑎᑐᐊᕆᓪᓗᒍ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᖃᖅᓯᒪᔪᑦ 

ᐸᐸᑦᑎᑦᑎᐊᕆᐊᖃᕐᓂᖅ ᐃᓱᖃᖅᑎᑦᑎᓂᖓᓂᒃ ᑲᑎᓕᒫᕐᓗᒋᑦ ᐱᔭᐅᔪᓐᓇᖅᑐᓄᑦ. ᐃᓗᐊᓂ 

ᐊᖏᕈᑎᐅᑉ, ᐃᓄᐃᑦ ᐊᖑᓇᓱᒋᐊᖃᖏᓚᑦ ᖄᖏᐅᑎᔪᓂᒃ ᑕᒪᕐᒥ ᐱᑕᖅᑕᐅᔪᓐᓇᖅᑐᑦ 

ᐊᒥᓲᓂᖏᑕ, ᐅᕝᕙᓘᓐᓃᑦ, ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓖᑦ 

ᖃᑦᑏᓐᓇᐅᓂᖅᓴᐅᒃᐸᑕ, ᐊᒥᓲᓂᖅᓴᐅᒃᐸᑕᓘᓐᓃᑦ. ᐊᑑᑎᖃᕋᔭᖏᑦᑐᖅ 

ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓕᓐᓄᑦ ᐃᓱᒪᓕᐅᕈᑕᐅᔪᖅ ᒐᕙᒪᒃᑯᑦ 

ᐃᓕᑕᖅᓯᓯᒪᒃᐸᑕ ᐃᓕᑕᖅᓯᓯᒪᙱᒃᐸᑕᓘᓐᓃᑦ ᐃᓄᐃᑦ “ᐸᐸᑦᓯᑦᑎᐊᓂᕐᒧ” 

ᐋᖅᑭᒃᓯᒪᒍᑎᖏᓐᓂᒃ ᐃᓄᐃᑦ ᐃᖃᓗᒐᓱᐊᕐᓂᕐᒧᑦ ᓯᕗᓪᓕᐅᔾᔭᐅᓯᒪᔭᕆᐊᖃᕐᓂᖏᓐᓄᑦ. 

ᐱᓗᐊᖅᑐᒥᒃ, ᑐᙵᕕᒃᑯᑦ ᐅᖃᓚᐅᖅᓯᒪᖕᒪᑕ ᐊᒡᒌᓯ 10 2009-ᒥ ᑲᑎᒪᔩᑦ ᒪᓕᒐᑎᒍᑦ 

ᐃᓱᒪᒋᔭᖓᓄᑦ, ᐊᑭᕋᖅᑐᕐᓂ ᐃᒪᕐᒥᐅᑕᓕᕆᔨᒃᑯᑦ ᓯᕗᓂᐊᓂ-ᓄᓇᑖᕐᓂᕐᒧᑦ ᐊᖏᕈᑎᐅᑉ 

ᐃᖃᓗᐃᑦ ᐊᐅᓚᑕᐅᔾᔪᑎᒃᓴᖏᓐᓄᑦ  ᐃᓕᑕᖅᓯᔪᓐᓇᕐᓗᓂ ᐃᓄᐃᑦ 

ᐃᖃᓗᒐᓱᒍᓐᓇᕐᓂᖏᓐᓂᒃ ᐱᔪᓐᓇᐅᑎᑖᖅᓯᒪᖏᒃᑲᓗᐊᕐᓗᑎᒃ ᓂᐅᕐᕈᑎᖃᕈᓐᓇᓂᕐᒥᒃ 

ᐃᖃᓗᒃᑕᖏᓐᓂᒃ ᒪᓕᒐᕐᓂᒃ ᒪᓕᑦᑐᑦ ᐃᓗᐊᓂ ᐊᖏᕈᑎᐅᑉ ᐊᔾᔨᒋᒻᒪᒍ ᐋᖅᑭᒃᑕᐅᓯᒪᓂᖓ 

ᖃᑦᑏᓐᓇᐅᓂᖅᐹᖑᓪᓗᒋᑦ ᐱᔭᐅᔭᕆᐊᓖᑦ. ᑕᐃᒪᐃᓐᓂᖓᓄᑦ, ᐊᑭᕋᖅᑐᕐᓂᖓ 

ᐊᔾᔨᑐᐃᓐᓇᕆᕚ ᓇᓪᓕᐊᖑᒐᓗᐊᕈᓂ ᐋᖅᑭᒃᑕᐅᔪᖅ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ 

ᐅᓄᕐᓂᖏᓐᓄᑦ ᐅᕝᕙᓗᓐᓃ ᖃᑦᑏᓐᓇᐅᓂᐹᖑᓪᓗᑎᒃ ᐱᔭᐅᔭᕆᐊᓖᑦ, ᐅᐱᓐᓇᕋᓂ ᑕᒪᕐᒥᒃ 

ᐃᓄᐃᑦ ᐱᔪᓐᓇᐅᑎᖏᒃ ᓇᓗᒋᔭᐅᔪᑦ ᐊᒃᑐᐊᓂᖃᕐᒪᑕ ᐋᖅᑭᒃᓯᓯᒪᔪᖃᖅᑎᓐᓇᒍ 

ᐃᓱᒋᔭᐅᓂᐊᖅᑐᓂᒃ ᐱᔭᐅᔪᓐᓇᖅᑐᓄᑦ. ᑖᓐᓇ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᑭᕋᖅᑐᓂᐅᒻᒪᑦ, 

ᐸᐸᑦᓯᑎᐊᓂᕐᒨᖏᑦᑐᖅ, ᑐᙵᕕᒃᑯᓪᓗ ᑎᓕᐅᕆᐊᖅᐳᑦ ᐃᒪᕐᒥᐅᑕᓕᕆᔨᒃᑯᑦ 

ᐱᒋᐊᖅᐸᓪᓕᐊᖁᓪᓗᒋᑦ ᐊᑐᖅᑕᐅᓕᕈᓐᓇᖅᑐᓂᒃ.  

ᐅᓂᒃᑳᓄᑦ ᐃᓚᓕᐅᑎᓯᒪᔪᖅ I 

ᑐᕌᒐᖏᑦ ᐃᓛᒃᑰᖓᑕ 5 

ᑐᕌᒐᐃᑦ 
 

5.1.3 ᑖᓐᓇ ᑎᑎᕋᖅᓯᒪᔪᖅ ᑐᕌᒐᖃᖅᐳᖅ ᐅᑯᓂᖓ:  

 

(a) ᓴᖅᑮᓗᑎᒃ ᐊᑐᖅᑕᐅᓂᐊᖅᑐᒥᒃ ᐊᖑᓇᓱᐊᕐᓂᕐᒧᑦ ᐱᔪᓐᓇᐅᑎᓂᒃ, 

ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪ ᐱᔪᓐᓇᐅᑎᓂᒃ  

(i) ᒪᓕᒡᓗᒋᑦ ᐃᓕᖅᑯᓯᑐᖃᐃᑦ ᐊᒻᒪ ᒫᓐᓇ ᐊᑐᖅᑕᐅᕙᒃᑐᑦ, ᐃᓄᐃᑦ 

ᐊᖑᓇᓱᒍᓯᖏᑦ 

(ii) ᐊᑐᐃᓐᓇᐅᓂᖏᑦ, ᒪᓕᒋᐊᓕᖏᑎᒍᑦ ᐸᐸᑦᓯᑎᐊᕐᓂᕐᒧᑦ, ᐊᒻᒪ ᐃᓱᒪᒋᒋᐊᕐᓗᒋᑦ 

ᐃᓄᒋᐊᓕᖅᐸᓪᓕᐊᓂᖏᑦ ᐃᓄᐃᑦ, ᐃᓄᐃᑦ ᐊᖑᓇᓱᒍᓐᓇᕐᓂᖏᑦ ᓈᒻᒪᒃᑐᓂᒃ, 

ᐊᒻᒪ ᐋᖅᑭᒋᐊᖅᑕᐅᔭᕆᐊᖃᖅᐸᑕ,  

(iii) ᐃᒪᕐᒥᐅᑕᓕᕆᔨᒃᑯᓐᓂ ᓯᕗᓪᓕᐅᔾᔨᖃᑦᑕᕐᓂᖅ ᐋᖅᑮᕙᓪᓕᐊᓂᕐᒧᑦ 

ᐊᐅᓚᓂᖓᓐᓄᑦ ᐱᕙᓪᓕᐊᔪᑦ ᐊᖑᓇᓱᕐᓂᕐᒧᑦ, ᐃᓚᒋᓪᓗᒋᑦ ᖁᕕᐊᓱᒋᐊᖅᑐᑎᒃ 

ᐊᖑᓇᓱᒃᐸᑦᑐᑦ ᐊᒻᒪ ᑮᓇᐅᔭᓕᐅᕋᓱᐊᖅᐸᒃᑐᑦ,  

(iv) ᐱᕕᒃᓴᖃᖅᑎᑦᓯᓂᖅ ᐊᖑᓇᓱᒍᓐᓇᓂᕐᒥᒃ ᐊᒻᒪ ᐱᔪᓐᓇᑎᑦᑏᓇᕐᓂᕐᒥᒃ 

ᐃᓄᖕᓂᒃ ᐃᓄᒻᒪᕆᐅᖏᒃᑲᓗᐊᖅᐸᑕ, ᐱᓗᐊᖅᑐᒥᒃ ᓄᓇᖃᑯᑖᓕᖅᑐᑦ, ᐊᒻᒪᓗ  

(v) ᐸᒡᕕᓴᑦᑕᐃᓕᒪᓂᖅ ᐱᔪᓐᓇᐅᑎᓂᒃ, ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪ 

ᐊᖑᓇᓱᒍᓐᓇᕐᓂᒥᒃ;  

 

 

(b) ᓴᖅᑮᓂᖅ ᐆᒪᔪᓕᕆᓂᕐᒧᑦ ᐊᐅᓚᑦᑎᒍᑎᒃᓴᓂᒃ ᐃᒪᓕᖓᓗᒋᑦ  

(i) ᐊᐅᓚᑕᐅᓗᓂ, ᐊᑐᓕᖅᑎᑕᐅᕙᓪᓗᓂ, ᐊᒻᒪ ᐸᐸᑦᓯᑎᐊᓂᕐᒧᑦ ᑐᙵᕕᖃᕐᓗᑎᒃ  

(ii) ᐃᓗᐃᑦᑐᒥᒃ ᐃᓕᑕᖅᓯᓗᑎᒃ ᐃᓄᐃᑦ ᐊᖑᓇᓱᐊᕐᓂᕆᕙᒃᑕᖏᓐᓂᒃ  

(iii) ᐱᔨᑦᓯᕋᕐᓗᓂ ᓴᖅᑭᔮᑎᑦᓯᒋᐊᕐᓗᓂ ᐊᑯᓃᖅᑐᒧᑦ ᑮᓇᐅᔭᓕᐅᕋᓱᐊᕐᒥ, 

ᐃᓅᓯᕐᒧᑦ ᐊᒻᒪ ᐃᓕᖅᑯᓯᖏᓐᓄᑦ ᐃᓄᐃᑦ ᐊᖑᓇᓱᑦᑏᑦ  

(iv) ᓱᓕᑦᓯᐊᕐᓗᑎᒃ ᐊᐅᓚᑦᓯᔾᔪᑎᐅᓂᐊᖅᑐᑦ ᐆᒪᔪᓕᒫᓄᑦ,  

(v) ᐃᓄᓐᓂᒃ ᐃᓚᐅᑎᑦᓯᕙᓪᓗᓂ ᐊᒻᒪ ᐅᒃᐱᓇᑦᑎᐊᕐᓗᓂ, ᐱᓗᐊᖅᑐᒥᒃ ᐃᓄᓐᓄᑦ, 

ᐊᒻᒪᓗ  

(vi) ᓄᓇᕗᑦ ᐆᒪᔪᓕᕆᔨᕐᔪᐊᒃᑯᓐᓂ ᐱᔪᓐᓇᑎᑦᓯᓗᓂ ᐆᒪᔪᓂᒃ ᐊᐅᓚᑦᓯᓂᕐᒧᑦ 

ᐃᓱᒪᓕᐅᕐᓂᕐᒥᒃ.  

“ᑮᓇᐅᔭᓕᐅᕋᓱᐊᕐᓂᕐᒧᑦ” ᐃᖃᓗᒐᓱᓐᓂᖅ ᓄᓇᕗᑦ ᓇᓗᓇᐃᖅᑕᐅᓯᒪᓂᖓᓂ 

1993-ᒥᓂᒃ  

 

ᐊᖏᕈᑎ ᐱᔭᕆᐊᖃᖅᑎᑦᓯᕗᖅ ᐆᒪᔪᖅᑕᐅᕙᒃᑐᓂᒃ ᖃᐅᔨᓴᕐᓂᕐᒥᒃ ᐱᒋᐊᕐᓗᓂ ᐊᕐᕌᒎᒥ 

ᐊᖏᕈᑎᐅᑉ ᐊᖏᖃᑎᒌᒍᑕᐅᓂᖓᓂᒃ (5.4.2). (ᑭᖑᕙᖅᓯᒪᓚᐅᕐᒪᑦ. ᑖᓐᓇ ᐊᖏᕈᑎ 

ᐊᖏᖃᑎᒌᒍᑕᐅᓚᐅᑐᖅ 1993-ᒥ; ᖃᐅᔨᓴᕐᓂᖃᓚᐅᖅᑐᑦ 1996-ᒥ 2001-ᒧᑦ.)  

ᑖᒃᑯᓄᖓ ᐋᖅᑭᒃᓯᒪᔪᑎᓄᑦ ᐊᑦᑐᐊᖏᓐᓇᖅᑐᓄᑦ ᐃᓄᓐᓄᑦ, ᐃᓄᐃᑦ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐃᖃᓗᒐᓱᐊᕐᓂᓕᒫᖏᑦ, ᐊᐅᓪᓚᖅᑎᑕᐅᓂᐊᕋᓗᐊᖅᐸᑕ, ᐊᐅᓚᑕᐅᖃᑦᑕᖅᓯᒪᔪᑦ ᐱᔪᓐᓇᐅᑎᓄᑦ 

ᐊᒻᒪᓗ ᑰᑕᓄᑦ ᐊᐅᓚᑕᐅᓪᓗᑎᒃ ᐃᒪᕐᒥᐅᑕᓕᕆᔨᒃᑯᓐᓄᑦ: ᐱᔾᔪᑎᒃᓴᖅᑕᖃᖏᒻᒪᕆᒃᐳᖅ 

ᑲᖐᓱᕋᕐᓂᕐᒥᒃ ᐃᓄᐃᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᐊᕐᓂᕆᕙᓚᐅᖅᑕᖏᑦ 

ᖃᐅᔨᒪᔭᐅᓐᓂᖏᒋᐊᖏᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᐅᑉ 

ᐊᖏᕙᔨᒋᓚᐅᖅᑕᖏᑦ ᐅᖓᑖᓅᓗᐊᖅᑐᖅ ᐃᖃᓗᒐᓱᐊᖅᓯᒪᔪᖃᕆᐊᖓ.  

ᐃᓄᐃᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᐊᕐᓂᖏᑦ ᐅᑯᓂᖓ ᐱᔾᔪᑎᖃᕐᓂᐊᓚᐅᕐᒪᑕ:  

 ᐃᓚᒋᔭᐅᓇᑎᒃ ᑭᖑᒃᐸᓐᓂᐊᖅᑕᐅᕙᑦᑐᑦ, ᐃᓚᓕᐅᔾᔭᐅᓯᒪᖏᑦᑐᑦ ᖃᐅᔨᓴᕐᓂᕐᒥᒃ, 

ᐊᖏᔪᐊᓗᓐᓂᑉ ᐃᓄᐃᑦ ᑮᓇᐅᔭᓕᐅᕋᓱᐊᕈᑎᖃᓚᐅᖏᑦᑐᑦ, ᐅᕝᕙᓘᓐᓃ 

ᑕᐃᒪᐃᓛᕐᓂᖓᓂᒃ ᓂᕆᐅᓚᐅᖏᑦᑐᑦ, ᓇᒡᓕᐊᓄᑐᐃᓐᓇᖅ ᓂᕐᔪᑎᓄᑦ ᓄᓇᕗᑦ 

ᓇᓗᓇᐃᖅᑕᐅᓯᒪᓂᖓᓂᒃ ᐃᓚᐃᓐᓇᖏᑦᑕᐃᒪ ᐅᒥᖕᒪᐃᑦ ᐊᒻᒪ ᑐᒃᑐᐃᑦ ᐅᑯᐊᓗ 

ᐃᖃᓗᐃᑦ ᖃᓕᕋᓖᓪᓗ:  

o ᐃᖃᓗᒃᐱᐊᑦ ᓄᓇᕗᓕᒫᒥ, ᐊᒥᓲᓂᑐᐊᖏᑦ ᓄᓇᕗᑦ ᒪᕐᕉᒃ ᐃᖃᓗᓕᕆᕕᖏᓐᓂ, 

ᐃᖃᓗᑦᑑᑎᐊᖅ ᐊᒻᒪ ᐸᓐᓂᖅᑑᖅ/ᐃᖃᓗᓕᕆᔨᑐᖃᒃᑯᑦ:  

o ᑲᖏᖅᑐᐊᓘᑉ ᖃᓕᕋᓕᖏᑦ;  

 ᐊᒥᓲᓂᖅᓴᐃᑦ ᐃᖃᓗᒃᑕᐅᔪᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᓄᒻᒥ ᓂᕆᔭᐅᕙᑦᑐᑦ. 

ᐊᒥᓲᓂᖅᓴᐃᑦ ᐃᖃᓗᐃᑦ ᓂᐅᕐᕈᑕᐅᔪᑦ ᐃᖃᓗᑦᑑᑦᑎᐊᑉ ᐃᖃᓗᓕᕆᕕᖓᓂ 

ᐊᐅᓪᓚᖅᑎᑕᐅᕙᒃᑐᑦ (ᓵᓐ ᕗᕌᓐᓯᔅᑯᒧᑦ). ᐊᒥᓱᑲᓪᓚᐃᑦ ᐃᖃᓗᐃᑦ ᓂᐅᕐᕈᑕᐅᔪᑦ 

ᐸᓐᓂᖅᑑᑉ ᐃᖃᓗᓕᕆᕕᖓᓂ - ᐊᕝᕙᕆᐊᓗᖅᑕᖏᖃᐃ - ᐊᐅᓪᓚᖅᑎᑕᐅᓚᐅᖅᑐᑦ 

(ᖃᓪᓗᓈᓄᑦ ᑲᓇᑕᒥ ᐹᔅᑕᓐᒧᓪᓗ). ᓇᐃᓈᕐᓗᒍ, ᐃᓄᐃᑦ ᐃᓚᐅᕕᒋᓚᐅᖅᑕᖏᑦ 

ᐅᑯᐊᖑᕗᑦ:  

ᐃᖃᓗᒃᐱᐊᑦ ᓄᓇᕗᓕᒫᒥ  

o ᐊᒥᓲᓂᖅᓴᐃᑦ ᐱᒧᓐᓇᐅᑏᑦ ᑎᒍᒥᐊᖅᑕᐅᓚᐅᖅᑐᑦ ᓄᓇᓕᓐᓂ 

ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ, ᑮᓇᐅᔭᓕᐅᕈᑎᐅᒐᓱᐊᕐᓂᕐᒧᑦ 

ᐅᕝᕙᓘᓐᓃᑦ “ᖃᐅᔨᓴᕐᓂᕐᒧᑦ” ᐱᔪᓐᓇᐅᑎᑎᒍᑦ;  

o ᐊᒥᓲᓂᖅᓴᐃᑦ ᐃᖃᓗᓖᑦ ᑕᓰᑦ ᑰᓪᓗ, ᐱᓗᐊᖅᑐᒥᒃ ᓄᓇᓖᑦ ᖃᓂᒋᔭᖏᓐᓂᒃ, 

ᐊᒥᓲᓂᖅᓴᐃᑦ ᐃᖃᓗᒃᑕᐅᔪᑦ ᓂᕆᔭᐅᕙᒃᑐᑦ ᐃᓄᓐᓄᑦ; ᖃᐅᔨᓴᕐᓂᕐᒧᑦ 

ᐱᔪᓐᓇᐅᑏᑦ ᑐᓂᔭᐅᖃᑦᑕᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂ ᐃᓄᐃᑦ 

ᐃᖃᓗᒐᓱᐊᖅᐸᒃᑐᑎᒃ ᓄᓇᓕᓐᓂ ᐅᖓᓯᓐᓂᖅᓴᓂ, ᐃᒪᖏᓐᓂ 

ᐃᒪᕐᒥᐅᑕᓕᕆᔨᒃᑯᓐᓄᑦ ᓇᓗᓇᐃᖅᑕᐅᓯᒪᔪᑦ “ᐊᑐᖅᑕᐅᓗᐊᖃᑦᑕᖏᑦᑐᑦ”.  

ᐃᖃᓗᑦᑑᑦᑎᐊᑉ ᐃᖃᓗᖏᑦ 

o ᐃᖃᓗᐃᑦ ᓂᐅᕐᕈᑕᐅᔪᑦ ᐃᖃᓗᑦᑑᑦᑎᐊᑉ ᐃᖃᓗᓕᕆᕕᖓᓐᓄᑦ ᑰᖏᓐᓂ 

ᑕᓯᖏᓐᓂᓗ ᐱᔭᐅᒐᔪᓐᓂᖅᓴᐅᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐃᓱᒪᒋᔭᐅᓯᒪᔪᓂᒃ 

“ᐊᑐᖅᑕᐅᓗᐊᖃᑦᑕᖏᑦᑐᓂ”, ᑖᓐᓇ ᓄᓇᓖᑦ ᐊᖑᓇᓱᑦᑐᓕᕆᔨᒃᑯᖏᓐᓂ 

ᑕᐃᔭᐅᓯᒪᔪᖅ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᐊᕐᕕᐅᒋᐊᖏᑦ;  

o ᐃᖃᓗᑦᑑᑦᑎᐊᕐᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᐊᕐᓂᖅ ᓴᖅᑭᑕᐅᓯᒪᔪᖅ 

ᐃᓄᐃᓐᓇᕐᓄᑦ. ᐃᓄᓪᓚᕆᐅᖏᑦᑐᑦ ᐃᖃᓗᒐᓱᐊᖅᑏᑦ ᐃᓚᐅᓇᓱᐊᖅᓯᒪᙱᑦᑐᑦ. 

ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖏᑦᑐᑦ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐃᖃᓗᒐᓱᒍᓐᓇᐅᑎᓂᒃ ᐃᓄᓪᓚᕆᐅᖏᑦᑐᓄᑦ, ᐃᓄᓪᓚᕆᐅᖏᑦᑐᑦ 

ᐱᓇᓱᐊᕈᓐᓇᓚᐅᕋᓗᐊᕐᒥᑎᓪᓗᒋᑦ ᐱᔪᓐᓇᐅᑎᓂᒃ ᒪᓕᒃᖢᒋᑦ ᐊᑐᖅᑕᐅᔭᕆᐊᓖᑦ.  

ᑭᙵᐃᑦ ᐃᖃᓗᖏᑦ 

o 1993-ᒥ ᐊᐅᓪᓚᑎᑦᓯᓂᐅᓯᒪᔪᑦ ᐊᑐᐃᓐᓇᐅᓚᐅᖏᑦᑐᑦ ᑐᙵᕕᒃᑯᓐᓄᑦ, ᑭᓯᐊᓂ 

ᒫᓐᓇ ᐆᒪᔪᓕᕆᔨᕐᔪᐊᒃᑯᑦ ᑐᒃᓯᕋᐅᑎᒋᓯᒪᔭᖓ ᑕᒪᕐᒥ ᐱᑕᖅᑕᐅᔪᓐᓇᖅᑐᑦ 

ᐊᒥᓲᓂᖏᑦᓐᓄᑦ 6250 ᐅᖁᒪᐃᓐᓂᖅ ᑭᙵᐃᑦ ᐃᖃᓗᖏᓐᓄᑦ, ᖃᓂᒋᔮᓃᑐᑦ 

2200 ᐅᖁᒪᐃᓐᓂᓖᑦ ᐊᐅᓪᓚᖅᑎᑕᐅᓚᐅᖅᑐᑦ ᐊᕐᕌᓂ. ᖃᐅᔨᓴᕈᑎᒥᓂᖅᑎᒍᑦ, 

ᐃᓄᐃᑦ ᐃᖃᓗᓚᐅᖅᑐᑦ ᐅᖁᒪᐃᓐᓂᓕᓐᓂᒃ ᐅᖓᑖᓂ 7500. ᐊᕐᕌᒍᑕᒫᑦ 

ᓂᕆᔭᐅᓂᐊᖅᑐᓂᒃ ᓂᐅᕐᕈᑕᐅᓂᐊᖅᑐᓄᓪᓘᓐᓃᑦ. ᑖᒃᑯᐊ ᓈᓴᐅᑏᑦ 

ᑕᑯᒃᓴᐅᑎᑦᑎᕗᑦ ᐊᓯᔾᔨᕋᔭᖏᓐᓂᖓ ᐊᑐᐃᓐᓇᐅᓂᖏᑦ ᐊᒥᐊᒃᑯᖏᑕ ᑭᙵᐃᑦ 

ᐃᖃᓗᖏ ᐊᑖᓂ ᐆᒪᔪᓕᕆᔨᕐᔪᐊᒃᑯᑦ ᑐᒃᓯᕌᕆᓯᒪᔭᖏᓐᓄᑦ;     

o ᐃᒪᕐᒥᐅᑕᓕᕆᔨᒃᑯᑦ ᒫᓐᓇ ᑐᒃᓯᕋᖅᑐᑦ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᑦ 

2700-4800 kg ᐊᒻᒪ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓕᓐᓄᑦ 7600 kg. 

ᒪᓕᒃᖢᒋᑦ, ᐊᐅᓪᓚᑎᑦᓯᖃᑦᑕᕐᓂᖅ ᐊᓯᕈᐃᔾᔮᖏᑦᑐᖅ ᐊᑐᐃᓐᓇᐅᓂᖏᓐᓂ ᑭᙵᐃᑦ 

ᐃᖃᓗᖏᑕ ᒪᓕᒃᖢᒋᑦ ᐃᒪᕐᒥᐅᑕᓕᕆᔨᒃᑯᑦ ᐋᖅᑭᒃᓯᒪᔭᖏᑦ.    

 ᑲᖏᖅᑐᐊᓘᑉ ᖃᓕᕋᓕᖏᑦ ᑮᓇᐅᔭᓕᐅᕈᑕᐅᓇᓱᐊᖅᐸᒃᑐᑦ ᒪᓕᒃᓯᒪᕗᑦ 

ᐊᐅᓪᓚᖅᑎᑕᐅᖃᑦᑕᖅᑐᓂᒃ ᐹᔅᑕᓐᒧᑦ. ᐃᓄᐃᑦ ᐃᓚᐅᑎᑕᐅᓂᕆᓚᐅᖅᑕᖏᑦ 

ᐃᒪᐃᓕᖓᔪᑦ:  

o ᐃᓄᐃᑦ ᖃᓕᕋᓕᒐᓱᐊᖃᑦᑕᓚᐅᖅᑐᑦ ᑲᖏᖅᑐᐊᓗᐊᓂ;   

o 1993-ᒥ ᖃᐅᔨᓴᕈᑎᒥᓃᑦ ᐊᑐᐃᓐᓇᐅᓚᐅᖏᑦᑐᑦ ᑐᙵᕕᒃᑯᓐᓄᑦ, ᑭᓯᐊᓂ 

ᐆᒪᔪᓕᕆᔨᕐᔪᐊᒃᑯᑦ 2005-ᒥ TAH/BNL ᐃᓱᒪᓕᐅᕈᑎᒥᓂᖏᑦ ᑐᑭᓯᕚᓪᓕᓇᖅᑐᑦ. 

ᐆᒪᔪᓕᕆᔨᕐᔪᐊᒃᑯᑦ ᐋᖅᑮᓚᐅᖅᑐᑦ ᑕᒪᕐᒥᒃ ᐱᑕᖅᑕᐅᔪᓐᓇᖅᑐᑦ ᐊᒥᓲᓂᖏᑦ 500 

ᐅᖁᒪᐃᓐᓂᖅ 2005-ᒥ.  ᐃᓚᓕᐅᔾᔭᐅᓯᒪᓇᑎᒃ ᐃᖃᓗᐃᑦ ᐊᐅᓪᓚᖅᑎᑕᐅᔪᑦ, 

ᑲᑎᒪᔩᑦ ᐋᖅᑮᓚᐅᖅᑐᑦ BNL 4.4 ᐅᖁᒪᐃᓐᓂᖅ.  ᐃᓚᓕᐅᔾᔭᐅᓯᒪᓪᓗᑎᒃ 

ᐃᖃᓗᑦᑕᐅᔪᑦ ᐅᖁᒪᐃᓐᓂᖏᑦ ᖃᓂᒋᔮᓂ 385 ᐅᖁᒪᐃᓐᓂᖅ, 

ᐊᒥᒃᑯᖃᕋᔭᖑᐊᖅᓯᒪᔪᑦ 100 ᐅᖁᒪᐃᓂᐅᑉ ᐅᖓᑖᓄᑦ.    

ᓇᐃᓈᕐᓗᒍ, 1993-ᒥ, ᐆᒪᔪᓕᒫᑦ ᐅᓄᕐᓂᖏᓪᓗ ᐃᖃᓗᐃᑦ ᓄᓇᕗᒻᒥ ᐃᓗᐊᓃᓚᐅᖅᑐᑦ 

ᖃᐅᔨᓴᕐᓂᐅᑉ, ᐃᖃᓗᑦᑑᑦᑎᐊᑉ ᐃᖃᓗᖏᑕ ᐅᓄᕐᓂᖏᑦ ᑐᖓᕕᒋᔭᐅᓯᒪᕗᑦ 

“ᑮᓇᐅᔭᓕᐅᕋᓱᐊᓂᕐᒧᑦ” ᐊᐅᓪᓚᖅᑎᑕᐅᕙᒃᑐᑦ ᐃᓱᒪᓕᐅᕈᑕᐅᓂᐊᕐᓗᑎᒃ ᐊᒥᐊᒃᑯᖃᕐᓂᐊᕐᒪᖔᑕ 

ᐋᖅᑮᑎᓪᓗᒋᑦ ᖃᑦᑏᓐᓇᐅᓂᖅᐹᖑᓪᓗᑎᒃ ᐱᔭᐅᔭᕆᐊᓕᓐᓂᒃ. ᐃᖃᓗᑦᑑᑦᑎᐊᕐᒥ 

ᑮᓇᐅᔭᓕᐅᕋᓱᐊᕈᑕᐅᔪᑦ ᐱᒋᐊᖅᑎᑕᐅᓯᒪᔪᑦ ᐃᓄᑐᐃᓐᓇᕐᓄᑦ.  

 


